Монгол Улсын Их Хурлын 2010 оны хаврын ээлжит чуулганы Аюулгүй байдал, гадаад бодлогын байнгын хорооны 7 дугаар сарын 6-ны өдөр /Мягмар гараг/-ийн хуралдаан 10 цаг 30 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн З.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 18 гишүүнээс 16 гишүүн ирж, 88.8 хувийн ирцтэй байв. Үүнд:


Чөлөөтэй: Сү.Батболд, М.Энхболд

Нэг.Монгол Улсын Засгийн газар, Олон Улсын хөгжлийн ассоциаци хооронд байгуулсан “Эрчим хүчний төслийн нэмэлт санхүүжилт” төслийн Санхүүжилтийн  хэлэлцээрийг соёрхон батлах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Сангийн сайд С.Баярцогт, тус яамны Зээл тусламжийн бодлого, хамтын ажиллагааны газрын дарга Б.Хүрэнбаатар, мэргэжилтэн Д.Бадруун, Эрчим хүчний төсөл хэрэгжүүлэх нэгжийн төслийн зохицуулагч Б.Ганбаатар, Улаанбаатар цахилгаан түгээх сүлжээ ХК-ийн гүйцэтгэх захирал Ц.Саранжав, УИХ-ын Тамгын газрын Эрх зүй, хууль тогтоомжийн хэлтсийн ахлах зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав.

Хуулийн төслийн анхны хэлэлцүүлэгтэй холбогдуулан УИХ-ын гишүүн О.Чулуунбат, Ш.Сайхансамбуу нарын асуусан асуултад Сангийн сайд С.Баярцогт хариулж, тайлбар хийв.

УИХ-ын гишүүн Э.Мөнх-Очир, О.Чулуунбат, Х.Жекей нар санал хэлэв.

З.Энхболд:-УИХ-ын гишүүн Э.Мөнх-Очирын гаргасан “Зээл авч байгаа компани нь хувьчлагдсан тохиолдолд зээл нь компанитайгаа цуг явна” гэдэг саналыг Засгийн  газарт явуулах бичгэндээ оруулахыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

УИХ-ын гишүүн Х.Жекейн гаргасан уг хуулийн төслийг анхны хэлэлцүүлгээр батлуулах нь зүйтэй гэсэн  горимын саналыг дэмжиж байгаа гишүүд гараа өргөнө үү. 

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

УИХ-ын гишүүн О.Чулуунбатын гаргасан “Эрчим хүчний салбарыг цаашид бие даасан үр ашигтай ажилладаг болгохын тулд хувьчлах эсвэл Засгийн газраас бие даасан оператор компанийг томилж, ажиллуулах боломжийг судлах” гэсэн саналыг Байнгын хорооны хурлын тэмдэглэлээр Эдийн засгийн байнгын хороонд явуулах саналыг дэмжиж байгаа гишүүд гараа өргөнө үү. 

Зөвшөөрсөн

9

Татгалзсан

2

Бүгд


11

Гишүүдийн олонхийн саналаар дэмжигдлээ.

Монгол Улсын Засгийн газар, Олон улсын хөгжлийн ассоциаци хооронд байгуулсан “Эрчим хүчний төслийн нэмэлт санхүүжилт” төслийн Санхүүжилтийн  хэлэлцээрийг соёрхон батлах тухай хуулийн төслийг чуулганы нэгдсэн хуралдаанд оруулж, анхны хэлэлцүүлгээр нь батлуулах нь зүйтэй гэсэн саналыг дэмжиж байгаа гишүүд өргөнө үү. 

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын чуулганы нэгдсэн хуралдаанд УИХ-ын гишүүн Э.Мөнх-Очир танилцуулахаар тогтов.

Уг асуудлыг 10 цаг 50 минутад хэлэлцэж дуусав.

Хоёр.Монгол Улсын Засгийн газар, Олон улсын хөгжлийн ассоциаци хооронд байгуулсан “Малын индексжүүлсэн даатгал төслийн нэмэлт санхүүжилт” төслийн санхүүжилтийн хэлэлцээр болон “Малын индексжүүлсэн даатгал төсөл”-ийн зээлийн шинэчилсэн хэлэлцээрийг соёрхон батлах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар, мэргэжилтэн Д.Бадруун, Малын индексжүүлсэн даатгал төслийн нэгжийн төслийн зохицуулагч Я.Өлзийболд, Төслийн олон нийтийн сангийн зохицуулагч Д.Мөнхтөр, төслийн дотоод зөвлөх Р.Гантөмөр, УИХ-ын Тамгын газрын Эрх зүй, хууль тогтоомжийн хэлтсийн ахлах зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав.

Хуулийн төслийн анхны хэлэлцүүлэгтэй холбогдуулан УИХ-ын гишүүн Ш.Сайхансамбуу горимын санал хэлэв.

З.Энхболд:-УИХ-ын гишүүн Ш.Сайхансамбуугийн гаргасан хуулийн төслийг анхны хэлэлцүүлгээр нь батлуулах нь зүйтэй гэсэн горимын саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан

1

Бүгд


11

Гишүүдийн олонхийн саналаар дэмжигдэв.

Монгол Улсын Засгийн газар, Олон улсын хөгжлийн ассоциаци хооронд байгуулсан “Малын индексжүүлсэн даатгал төслийн нэмэлт санхүүжилт” төслийн санхүүжилтийн хэлэлцээр болон “Малын индексжүүлсэн даатгал төсөл”-ийн хөгжлийн зээлийн шинэчилсэн хэлэлцээрийг соёрхон батлах тухай хуулийн төслийг чуулганы нэгдсэн хуралдаанд оруулж анхны хэлэлцүүлгээр батлуулах нь зүйтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
11

Татгалзсан

0

Бүгд


11

Гишүүдийн олонхийн саналаар дэмжигдэв.

Уг асуудлыг 11 цаг 52 минутад хэлэлцэж дуусав.

Гурав.Тэсэрч, дэлбэрэх бодис, тэсэлгээний хэрэгслийн тухай хуульд нэмэлт өөрчлөлт оруулах тухай хуулийн төсөл /УИХ-ын гишүүн Х.Бадамсүрэн нарын гишүүдийн өргөн мэдүүлсэн, хэлэлцэх эсэх/

 Хэлэлцэж буй асуудалтай холбогдуулан Батлан хамгаалах яамны Төрийн нарийн бичгийн дарга М.Борбаатар, тус яамны Стратегийн удирдлага, төлөвлөлтийн газрын дарга Б.Баярсайхан,  ахлах мэргэжилтэн, хуулийн зөвлөх Ж.Эрдэнэбаатар, Зэвсэгт хүчний жанжин штабын Стратеги төлөвлөлтийн газрын Төлөвлөлтийн хэлтсийн дарга Л.Гантөмөр, Эрдэс баялаг, эрчим хүчний дэд сайд Б.Ариунсан, тус яамны Уул уурхай, хүнд үйлдвэрийн бодлогын газрын дарга Б.Батхүү, орлогч дарга Ч.Цогтбаатар, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав.

Хуулийн төсөлтэй холбогдуулан УИХ-ын гишүүн О.Чулуунбат, Ш.Сайхансамбуу, Э.Мөнх-Очир, З.Энхболд нарын асуусан асуултад УИХ-ын гишүүн Х.Бадамсүрэн, ажлын хэсгээс Б.Ариунсан, М.Борбаатар, Ч.Цогтбаатар, нар хариулж, тайлбар хийв.

УИХ-ын гишүүн Э.Мөнх-Очир, С.Оюун, О.Чулуунбат, Х.Наранхүү, Д.Хаянхярваа нар санал хэлэв.

З.Энхболд:-УИХ-ын гишүүн Д.Хаянхярваагийн гаргасан “Энэ хоёр хууль маргаантай байгаа учраас хоёр ажлын хэсэг хамтарч сууж байгаад бололцоотой юмнууд нь юу байна, боломжгүй юмнууд нь юу байна гэдэг дээрээ саналаа нэгтгээд маргааш хэлэлцье” гэсэн горимын саналыг дэмжиж байгаа гишүүд гараа өргөнө үү.

Зөвшөөрсөн 
11

Татгалзсан

1

Бүгд


12

Гишүүдийн олонхийн саналаар дэмжигдэв.

Энэ өдрийн хэлэлцэх асуудлын дараалалд байсан Үндэсний аюулгүй байдлын үзэл баримтлал батлах тухай УИХ-ын тогтоолын төсөлд УИХ дахь Ардчилсан намын бүлгээс дүгнэлт ирүүлээгүй, Тагнуулын байгууллагын тухай хуульд нэмэлт, өөрчлөлт оруулах тухай болон холбогдох бусад хуулиудад нэмэлт өөрчлөлт оруулах тухай хуулийн төсөлд Ажлын хэсгээс дүгнэлт ирүүлээгүй, Тэсэрч, дэлбэрэх бодис, тэсэлгээний хэрэгслийн тухай хуульд нэмэлт өөрчлөлт оруулах тухай хуулийн төсөл, Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон холбогдох хуулиудад нэмэлт өөрчлөлт оруулах тухай хуулийн төслүүдийн Ажлын хэсэг хамтарч ярилцах зэрэг шалтгаанаар эдгээр асуудлууд хойшлогдов.

Хуралдаан 12 цаг 05 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ, ГАДААД
БОДЛОГЫН БАЙНГЫН 

ХОРООНЫ ДАРГА






З.ЭНХБОЛД

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 


ХӨТЛӨГЧ







Ц.НАРАНТУЯА

УИХ-ЫН 2010 ОНЫ ХАВРЫН ЭЭЛЖИТ ЧУУЛГАНЫ 

АЮУЛГҮЙ БАЙДАЛ, ГАДААД БОДЛОГЫН БАЙНГЫН 

ХОРООНЫ 7 ДУГААР САРЫН 6-НЫ  ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 30 минутад эхлэв.

З.Энхболд:-Гишүүдэд өглөөний мэнд хүргэе. Аюулгүй байдал, гадаад бодлогын байнгын хорооны 2010 оны 7 сарын 6-ны өдрийн хуралдааныг нээж байна. Ирц танилцуулъя. Ганбямба, Жекей, Зоригт, Мөнх-Очир, Наранхүү, Сайхансамбуу, Хаянхярваа, Чулуунбат нар ирсэн, ирж яваа гишүүд Н.Энхболд, Амаржаргал, Батсуурь гишүүн Эдийн засгийн байнгын хороонд сууж байгаа. Шинэбаяр гишүүн орон нутагт томилолттой байгаа. Ингээд ирц бүрдэж байгаа учраас хуралдаанаа эхэлье.

Өнөөдрийн хуралдаанаар хэлэлцэх асуудлаар 6 асуудалтай байсан, тарааснаар. Эхний асуудал Үндэсний аюулгүй байдлын үзэл баримтлал батлах тухай УИХ-ын тогтоолын төсөл, ажлын хэсэг ажлаа дуусаагүй учраас хойшилж байгаа. Дараагийн  хурлаар хэлэлцэгдэнэ. 

Үлдэж байгаа хэлэлцэх асуудлаа Тэсэрч дэлбэрэх бодис, тэсэлгээний хэрэгслийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх,

Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон холбогдох хуулиудад нэмэлт өөрчлөлт оруулах тухай хуулийн төслүүдийн эцсийн хэлэлцүүлэг.

Монгол Улсын Засгийн газар, Олон улсын хөгжлийн ассоциаци хооронд байгуулсан эрчим хүчний төслийн нэмэлт санхүүжилт төслийн санхүүжилтийн  хэлэлцээрийг соёрхон батлах тухай хуулийн төсөл, анхны хэлэлцүүлэг

Монгол Улсын Засгийн газар, Олон улсын хөгжлийн ассоциаци хооронд байгуулсан Малын индексжүүлсэн даатгал төслийн нэмэлт санхүүжилт төслийн санхүүжилтийн хэлэлцээр болон Малын индексжүүлсэн даатгал төслийн хөгжлийн зээлийн шинэчилсэн хэлэлцээрийг соёрхон батлах тухай хуулийн төслийн анхны хэлэлцүүлэг

Тагнуулын байгууллагын тухай хуульд нэмэлт, өөрчлөлт оруулах тухай болон бусад хуульд өөрчлөлт оруулах тухай анхны хэлэлцүүлгийг  хийнэ.

Энэ 5 асуудлаар хэлэлцэх асуудлаа баталъя гэж байгаа гишүүд гараа өргөнө үү. За бүгдээрээ байна.

Эхний хоёр асуудал хоорондоо холбоотой байгаа. Энэ хоёр асуудлын илтгэгч нь Бадамсүрэн гишүүн Эдийн засаг дээр байгаад байна, жаахан хойгуур оруулж өгөөч гэсэн.

3 болон 4-өөсөө эхэлчихье. Хоёр зээлийн хэлэлцээрээсээ. Одоо 3-р асуудал. Монгол Улсын Засгийн газар, Олон улсын хөгжлийн ассоциаци хооронд байгуулсан эрчим хүчний төслийн нэмэлт санхүүжилт төслийн санхүүжилтийн  хэлэлцээрийг соёрхон батлах тухай хуулийн төслийн анхны хэлэлцүүлэг

Ажлын хэсгийг танилцуулъя. Баярцогт-Сангийн сайд, Зоригт-эрдэс баялаг, эрчим хүчний сайд, Хүрэнбаатар-Сангийн яамны зээл тусламжийн бодлого, хамтын ажиллагааны газрын дарга, Ганбаатар-Эрчим хүчний төсөл хэрэгжүүлэх нэгжийн төслийн зохицуулагч, Саранжав-Улаанбаатар цахилгаан түгээх сүлжээний гүйцэтгэх захирал, Бадруун-Сангийн яамны зээл тусламжийн бодлого, хамтын ажиллагааны газрын мэргэжилтэн нар байна.

Хуулийн төсөлтэй холбогдуулж асуулттай гишүүд гараа өргөнө үү. Чулуунбат гишүүн.

О.Чулуунбат:-Кабинет дээр энэ асуудлыг ярьж байхдаа ер нь энэ эрчим хүчний салбарыг цаашид дандаа Засгийн газрын ивээл дор Засгийн газар зээл аваад ингээд байгаад байх ийм төлөвтэй байна уу, үгүй юу? Эсвэл энэ эрчим хүчний салбарыг хувьчилна гэж яригдаж байгаа юу? Би сүүлийн 20 жилд бүх гадаадаас авсан зээл тусламжийн бараг 40 хувийг нь ганцхан энэ салбарт өгөөд тэгээд өгч байгаа өгөөж ерөөсөө байхгүй байгаа шүү дээ.

С.Баярцогт:-Өнөөдөр ерөнхийдөө хувьчлах асуудлуудыг нь эрчимжүүлье гэж яригдсан. Тэр битгий хэл одоо яригдаж байгаа энэ компанийн  хувьд ч гэсэн түгээх, дамжуулах хоёрыг нь салгаад хувьчлах тухай асуудал УИХ-аар орчихсон байгаа шүү дээ. Тэгээд асуудал гараад байгаа, хэрвээ энэ зээлийг нь яах юм бэ гэх юм бол, хэрвээ хувьчлах юм бол зээлтэй нь хувьчилна гэж байгаа. Ийм маягаар л асуудал гарсан.

З.Энхболд:-Сайхансамбуу гишүүн 

Ш.Сайхансамбуу:-Дээр танай яам нэг баахан бүтэлгүй болчихсон зээлийн жагсаалт оруулж ирсэн шүү дээ. Яг тэрэн шиг юм болох юм биш биз? Дандаа баталгаагүй аваачаад баахан зээл өгчихсөн. Наадах чинь хувьчлах юм бол зээлтэй нь зээлнэ гэдэг бол үлгэр дээр. Яг энэ хуулийнх нь зохицуулалт сайн юм хийж өгөхгүй бол яг урд орж ирсэн 80 хэдэн байгууллага байл уу?, зарим дотор нь одоо байж байгаа УИХ-ын гишүүдийн компани ч гэсэн цохиж явна лээ шүү дээ, төлөөгүй ээ гээд. Энэн шиг ийм үргэлжлүүлээд ингээд Сангийн яам дахиад таны оронд томилогдсон өөр сайд өө энэ найдваргүй, урд улсууд ингээд хийчихсэн юм байна лээ гээд ингэх юм биш биз дээ?

С.Баярцогт:-Өмнөх 90 оны эхээс авахуулаад авсан зээлүүд тухайн үед нарийн зохицуулалт байхгүй, олон яамдын хооронд яваад ингээд шилжсээр байгаад үндсэн материалууд нь байхгүй болчихсон. Эсвэл зориуд юмуу санаатайгаар устгачихсан юмуу, одоо бол тэр асуудлууд нь зээл тусламжийн асуудал маань хэд хэдэн газар дамжчихсан юм байна лээ. Сангийн яаман дээр байгаад, Үйлдвэр, худалдааны яаман дээр байгаад, Гадаад яаман дээр байгаад эргээд Сангийн яаман дээр ирээд ингээд шилжээд байсан учраас нөгөө архивын материалтайгаа цуг яваад байдаг. Энэ хооронд нь бүтэн яам нь татан буугдах үед жишээлбэл, 90-92 онд байсан Үйлдвэр, худалдааны яаман дээр байсан материалууд үндсэндээ алга болчихсон юм байна лээ.

Тэгээд нэр байгаад байдаг, яг тэрнийг баримтжуулсан материал байхгүй ийм байдалтай байгаа юм байна лээ. Өмнө нь энэ асуудлыг айхтар их яриагүй, хөндөж ярихгүй байж байгаад сая бид нар зээл тусламж, нийт өр зээлийн асуудал хэдэн хувьтай байна, ямар асуудалтай байна гээд Эдийн засгийн байнгын хороо, Төсвийн байнгын хороо хоёр дээр ажлын хэсэг гараад энийг яаж шийдвэл зохистой юм бэ гэдэг ийм асуудлыг нэлээн түлхүү ярьсан. Энэ үед л анх удаагаа их томоор хөндөгдөж яриад ийм зээлийн асуудал байгаа юм байна гэдэг нь яригдсан. 

2003 оноос энэ зээл тусламжийн хуулинд өөрчлөлт орсноос хойш зээл тусламжийг хоёр үе шаттай хэлэлцүүлэг хийдэг, тэрний өмнө гарын үсэг зурах эрх авдаг учраас энэ процедурууд их нарийссан учраас 2003 оноос хойшхи зээлүүд бүгд холбогдох эзэнтэй, хариуцах хариуцлагатай ийм хатуу явж байгаа. Тийм учраас энэ дээр тийм эзэнгүй зээл болох тухай асуудал байхгүй. Харин бодит байдал дээр ямар хүндрэл гараад байдаг гэхээр яг авсан байгууллагууд нь хугацаандаа төлөхгүй  хугацааг нь сунгаж өгөөчээ гэдэг асуудлууд яригддаг. Яагаад гэвэл голдуу эрчим хүчний болон уурхайнууд дээр авсан зээлүүд дээр зах зээлийн үнэд шилжүүлнэ гээд тооцоогий нь хийчихсэн байдаг. Гэтэл Засгийн газар бодлогоороо яг тэр хугацаанд нь үнийг нь ерөөсөө өсгөөгүй. Сонгууль ойртож байна, тийм шалтгаан, ийм шалтгаан гээд үнийг нь хатуу бариад байсантай холбогдолтойгоор тэр компаниуд эргэн төлөлтөө хийх эдийн засгийн тооцоо, үндэслэл нь зөрчихдөг юм байна лээ.

Тэгэхээр ийм асуудлууд байгаа, одоо Эдийн засгийн байнгын хороон дээр ажлын хэсэг гарчихсан, тэр ажлын хэсэг УИХ-ын тогтоолын төсөл санаачилчихсан байгаа. Уурхай, эрчим хүчин дээр байгаа зээлүүдийг бүгдийг нь улсын зээл болгоод тэр компаниуд дээр байгаагий нь хөнгөлөөд харин 2013 оноос эхлээд яг зах зээл рүү шилжье гэсэн ийм тогтоолын төсөл хийгээд Засгийн газраас санал аваад явж байгаа. Тэгэх юм бол энэ бас бодитой шийдэл болж магадгүй. Яагаад гэвэл гол юм бол зээл авчихсан хэрнээ тэр зээл авсан баримтан дотроо эргэж төлөлтөө зах зээлийн үнээр төлнө гээд тооцоогий нь хийчихээд тэгээд Засгийн газар тэр арга хэмжээг авч чадахгүй байгаа байхгүй юу. Одоо ингээд жаахан байж байгаад үнэ нэмэх гэхээр өө нөхөр минь сонгууль ойртож байхад чинь яах гээд байнаа гээд ингээд л иймэрхүү маягаар бид нарын зовлон байхгүй юу. Тэгсээр байгаад ийм тойрог үүсчихсэн ийм байдалтай байгаа юм байна лээ.

З.Энхболд:-Асуулт асууж дууслаа. Саналтай гишүүд байна уу? Мөнх-Очир гишүүн саналаа хэлье.

Э.Мөнх-Очир:-Би ерөнхийдөө зээл авч үйл ажиллагааг явуулахыг дэмжиж байгаа л даа. Гэхдээ нөгөө нэг  хувьчлалын асуудал яг давхар сөхөгдөөд байгаа болохоор араас нь явах ажил нь бас сөхөгдөөд байгаа болохоор дээр ярьж байснаа хэлэх гэсэн юм. Хувьчлал явагдахад улсын эрх ашгийг бодож хувьчлалыг хийж байгаасай гэсэн хүсэлт байгаа юм. Яагаад гэвэл энэ зээлүүдийг бүгдийг нь улсын талд нь авч үлдээд, хувьчлалаа явуулж байгаа бүх хэсэгтээ дандаа зээлгүй гаргадагаа болих хэрэгтэй. Бид нар хэд хэдэн том аж ахуйн нэгжийн хувьчлалыг мэдэж байгаа. Ганц жишээ хэлээд байгаа шүү дээ, Цахилгаан холбоо компани дээр өнөөдөр явж байгаа хувьчлал нь улсын эрх ашгийг дандаа хохироосон хувьчлал яваад байгаа. Тийм болохоор иймэрхүү хэмжээнд битгий яваасай, цаашид энэ төсөл хэрэгжээд яваад ойрын үед би ойлгохдоо дамжуулахаас эхлүүлээд хувьчлал явагдах байх. Дамжуулахын хувьчлалыг хийгээсэй гэж би хүсч байгаа юм. Түгээх. Тэрнийг  хийж байх тэр нөхцөлд нь бол энэ асуудлуудыг бас тэнд нь аль аль хуваарилсан газар нь орж байна, тэрэнд нь гаргаж хувьчлалд нь оруулж яваасай, зээлийг нь төлөх байдлаар гэсэн ийм л хүсэлт байгаа шүү.

С.Баярцогт:-Энийг дүгнэлтэн дотор оруулаад Засгийн газарт үүрэг өгсөн юман дээр хэрвээ хувьчилбал ингэж хувьчилна шүү гэдэг тийм юмыг хийгээд өгчихсөн дээр.

Э.Мөнх-Очир:-Тэгвэл тийм санаатай санал хураалгачихъя. 

З.Энхболд:-Мөнх-Очир гишүүний саналаар санал хураалгачихъя. Яагаад гэвэл энэ асуудал олон гишүүний үгэнд гараад байгаа учраас. Тэгээд хэлэлцэж байгаа материал дотор байхгүй байгаа юм. Санал хурааж дэмжиж гаргаад тэгээд Засгийн газарт өгөх бичгэнд оруулаад тэгээд хувьчлагдсан тохиолдолд зээл хувьчлагдсан компанидаа очно, компаниуд Сангийн яаманд төлнө, Сангийн яам буцаж Дэлхийн банкинд төлнө гэдэг ийм юугаар.

Чулуунбат гишүүн

О.Чулуунбат:-Энэ асуудлаар санал хураахын өмнө Мөнх-Очир гишүүний саналтай санал нэг байна л даа. Гэхдээ энэ салбарыг бид нар үнэхээр эрчимжүүлэхээр санааг одоо Засгийн газарт өнөөдрөөс өгч байх нь зүйтэй гэж бодоод байгаа юм. Их Хурлын зүгээс, Байнгын хорооны зүгээс. Хэрэв хувьчлахгүй бол бид нар бие даасан оператор компанийг томилоод төрийн яахав улсын Засгийн газрын өмчин дээрээ байг. Засгийн газар тэр удирдаж байгаа командтай л хариуцлага тооцож чаддаг тийм харьцаанд баймаар байна. Манайхан бол зүгээр л найз нөхдөө томилчихдог, тэрэнтэйгээ хариуцлага тооцдоггүй, адлагдаж байдаг, явж л байдаг ийм л байдалтай байгаад байгаа шүү дээ.

З.Энхболд:-Цахилгааны үнийн асуудал, эрчим хүчний салбарын бүтцийн өөрчлөлт манай Байнгын хорооноос илүү Эдийн засгийн ажил л даа. Бид нар Эдийн засгийн байнгын хороо руу Чулуунбат гишүүний саналыг явуулж болно. Мөнх-Очир гишүүний саналыг Засгийн газар луу явуулахаар ийм маягаар тогтъё. Энэ гэрээн дотор юм байхгүй. Гэхдээ Засгийн газар луу явах бичгэн дотор оруулах саналаар санал хураалгах гээд байна шүү дээ. 

Жекей гишүүн

Х.Жекей:-Эртээд бид бас ярьсан эрчим хүчний сүлжээний нэмэлт санхүүжилтийн талаар. Чуулган дээр ч хүмүүс нэлээн дэлгэрэнгүй ярих шиг болсон. Тэгээд гишүүдийн ярьсан хэлсэн юмнууд нь бас ороод явж байгаа. Тэгээд дахин дахин дараагийн хэлэлцүүлэг гэхгүйгээр анхны хэлэлцүүлгээр нь батлаад явчихвал яасан юм бэ гэсэн тийм л санал оруулж байна.

З.Энхболд:-Горимын санал байна. Дарааллаар нь хураалгая. Эхлээд Мөнх-Очир гишүүний саналаар зээл авч байгаа компани нь хувьчлагдсан тохиолдолд зээл бол компанитайгаа цуг явна. Хувьчилж авсан компани нь буцаж Сангийн яаманд төлөхөөр ийм хувьчлалын юу явах ёстой гэдэг саналыг Засгийн  газар луу явуулах бичгэн дотор оруулахыг дэмжиж байгаа гишүүд гараа өргөнө үү. 11-ээс 10. Дэмжигдэж байна.

Жекей гишүүний горимын саналаар санал хураалгая. Анхны хэлэлцүүлгээр батлах нь зүйтэй гэсэн  горимын саналыг Жекей гишүүн гаргалаа. Дэмжиж байгаа гишүүд гараа өргөнө үү. 11-ээс 11.

Байнгын хорооны тогтоол гарлаа. Зээлтэй холбогдуулж гарч байгаа тогтоол. Зээлийн хэлэлцээр дотор нь орохгүй. Тэгсэн мөртлөө зээл авахтай холбогдуулж гарч байгаа тогтоол гэсэн. 

Чулуунбат гишүүний гаргаж байгаа хэлэлцэж байгаа асуудалтай холбоотой санал. Эрчим хүчний салбарыг цаашид бие даасан үр ашигтай ажилладаг болгохын тулд хувьчлах, эсвэл Засгийн газраас бие даасан оператор компанийг томилж, ажиллуулах боломжийг судлах гэдэг саналыг манай Байнгын хорооны хурлын тэмдэглэлээр Эдийн засгийн байнгын хороо руу явуулахыг дэмжиж байгаа гишүүд гараа өргөнө үү. 11-ээс 9.

Дүгнэлтэндээ гишүүдийн гаргасан саналыг оруулна. Одоо үндсэн асуудлаараа санал хураая.

Монгол Улсын Засгийн газар, Олон улсын хөгжлийн ассоциаци хооронд байгуулсан эрчим хүчний төслийн нэмэлт санхүүжилт төслийн санхүүжилтийн  хэлэлцээрийг соёрхон батлах тухай хуулийн төслийг чуулганы нэгдсэн хуралдаанд оруулж, анхны хэлэлцүүлгээр нь батлах нь зүйтэй гэсэн саналыг дэмжиж байгаа гишүүд өргөнө үү. 11-ээс 11. 100 хувийн саналаар дэмжигдлээ.

Дүгнэлтийг Мөнх-Очир гишүүн уншина.

Дараагийн асуудал. Монгол Улсын Засгийн газар, Олон улсын хөгжлийн ассоциаци хооронд байгуулсан Малын индексжүүлсэн даатгал төслийн нэмэлт санхүүжилт төслийн санхүүжилтийн хэлэлцээр болон Малын индексжүүлсэн даатгал төслийн хөгжлийн зээлийн шинэчилсэн хэлэлцээрийг соёрхон батлах тухай хуулийн төслийн анхны хэлэлцүүлгийг хийе.

Ажлын хэсэг Баярцогт-Сангийн сайд, Зоригт-эрдэс баялаг, эрчим хүчний сайд, Хүрэнбаатар-Сангийн яамны зээл тусламжийн бодлого, хамтын ажиллагааны газрын дарга, Өлзийболд-Малын индексжүүлсэн даатгал төслийн нэгжийн төслийн зохицуулагч, Мөнхтөр-Төслийн олон нийтийн сангийн зохицуулагч, Гантөмөр-Төслийн дотоод зөвлөх ийм улсууд орж ирсэн байна.

Хуулийн төсөлтэй холбогдуулж асуулттай гишүүд байна уу? алга байна.

Санал дүгнэлттэй гишүүд байна уу? Сайхансамбуу гишүүн.

Ш.Сайхансамбуу:-Энийг эртээд бид нар ярьчихсан. Саяны эрчим хүчтэй яг адилхан явагдаж байгаа асуудал. Тэгэхээр шууд анхны хэлэлцүүлгээр нь оруулъя гэсэн санал хураалт явуулж өгөөч.

З.Энхболд:-Анхны хэлэлцүүлгээр нь батлах нь зүйтэй гэсэн горимын санал Сайхансамбуу гишүүн гаргаж байна. Энэ саналыг дэмжиж байгаа гишүүд гараа өргөнө үү. 11-ээс 10. 

Өөр санал байхгүй учраас Монгол Улсын Засгийн газар, Олон улсын хөгжлийн ассоциаци хооронд байгуулсан Малын индексжүүлсэн даатгал төслийн нэмэлт санхүүжилт төслийн санхүүжилтийн хэлэлцээр болон Малын индексжүүлсэн даатгал төслийн хөгжлийн зээлийн шинэчилсэн хэлэлцээрийг соёрхон батлах тухай хуулийн төслийг чуулганы нэгдсэн хуралдаанд оруулж анхны хэлэлцүүлгээр нь батлах нь зүйтэй гэсэн томъёоллыг дэмжиж байгаа гишүүд гараа өргөнө үү. 11-ээс 11. 100 хувь байна.

Дүгнэлтийг Хаянхярваа гишүүн уншина.

Эцсийн хэлэлцүүлэг  хийхийн өмнө гишүүдийн санаачилсан хуулиар анхны хэлэлцүүлэг  хийж өгөөч гээд байгаа юм. Хэлэлцэх эсэхийг ярих үедээ.

Мөнх-Очир гишүүн

Э.Мөнх-Очир:-Зарим гишүүд хууль санаачлаад явж байхад ашгийн сонирхлын дагуу дахиж араас нь ондоо хууль санаачилж оруулж ирж гүйцэх гээд байдаг. Ийм юмыг Их Хурал байнга хийх үү? Байнгын хорооны даргаас асуух гэсэн юм.

З.Энхболд:-Би энийг буруу гэж үзэж байгаа. Гэсэн хэдий ч даргын зөвлөл дээр энэ хоёрыг нийлүүлж хэлэлц гэдэг нь эхний хуулийг хэлэлцэхгүй гэж шийдээд, гэхдээ тэрэн дотор байгаа Эрдэс баялгийн сайдад тэсрэх бодисын импортын лиценз өгдөг эрх мэтийн тийм зүйлүүдийг нь оруулаад хоёр дахь хэлэлцүүлгээ хийгээд гаргая гэдэг ийм чиглэлтэй л байгаа шүү дээ. 3-ны 2-оор чуулганы нэгдсэн хуралдаан дээр тэр тэрийг анхаар гэж хэлсэн бол манай Байнгын хорооны гишүүдийн 3-ны 2 дэмжих юм бол шинэ санал орж болдог дэгтэй. Тэр горимоор явъя гэж тохирсон юм. Ер нь зарчмын хувьд нөгөө эхний хуулийн хэлэлцүүлэг явж байх үед саналаа оруулах боломж байсаар байтал оруулалгүй байж байгаад үлдчихдэг нь буруу л гэж үзээд байгаа юм. Тэгчихээд параллельный хууль санаачлаад явдаг нь зарчмын хувьд буруу. Түрүүчийнх нь саатчихаад байгаа юм л даа.

Яахав энэ удаа зохицоод яваад гаргачихъя гэж. Гэхдээ хууль санаачилсан гишүүд ингэж тохирсон юм. Одоо орж ирээд манай энэ хуулинд байгаа нөгөө хуулинд байхгүй бид нарын оруулъя гэж бодоод байгаа ийм ийм саналуудыг хураалгаад өгөөчээ гэж байгаа юм. Тэр нь хураалгаад дэмжигдчих юм бол хуулийн төслөө татаад авчихъя. Ийм горимоор л явах гээд байгаа юм. Харин одоо санаачлагчийг оруулж ирж байгаад асуух гээд байна л даа. Нэг нь хэлэлцэх эсэх. Чуулган дээр зөндөө маргаан болсон л доо.

Оюун гишүүн

С.Оюун:-Энхболд даргаа, Бадамсүрэн бусад гишүүдийн санаачилсан хуулийн бас санаачлагч нь би л дээ. Уул уурхайн үндэсний чуулган гэж 5 сарын сүүлээр Ордонд болсон юм. Уул уурхайн салбарыг төлөөлж байгаа маш олон компани, байгууллагууд, хүмүүс оролцоод тэгээд санаа зовж байгаа хоёр гол асуудлыг ярьсан л даа. Нэг нь болохоор гол, ус, ойн сав, сан газарт гээд нэг хууль гарсан. Тэрнийг амьдрал дээр хэрэгжүүлэхэд маш хүндрэлтэй байна, хэцүү байна гэж асар их шүүмжлэл өрнөсөн.

Хоёр дахь нь болохоор Дэлбэрэх бодис, энэ хэлэлцэх гээд байгаа энэ хууль өргөн баригдчихсан байна. Бид нар өөрийнхөө уул уурхайн салбарт хичнээн олон жил энэ ажлаа хийгээд хариуцаад явсан. Одоо ингээд өөр яам руу явчих юм бол бид нар их санаа зовж байна гэж ярьсан юм. Тэгээд тэр салбарын олон байгууллага, хүмүүс хэлсэн учраас л бид нар бас тэр салбарынхны хэлж байгаа зүйлийг зөв болов уу гэж бодоод ингээд өргөн барьсан юм. 

Одоо тэгэхдээ хэлэлцэх эсэх 2-р хэлэлцүүлэг гээд ойлголцож болохгүй юм бас байхгүй л дээ. Энхболд даргын хэлдгээр. Одоо хэлэлцэж байгаа хуулиндаа хяналтыг нь Батлан хамгаалах яам тавина, зөвшөөрлийг нь болохоор Эрдэс баялгийн яам хуучин өгдөгөөрөө өгсөн ийм зарчим явж болно гээд энэ хууль хэлэлцэж эхэлж байхад л санаачлагч нь тэгээд байсан юм. Хэрэв тийм байдлаар явах юм бол болно гэж бодоод байгаа байхгүй юу. 

З.Энхболд:-Иргэний тэсэлгээний хувьд шүү дээ.

С.Оюун:-Тиймээ, тийм. Энэ уул уурхайд хэрэглэдэг юман дээр л санаа зовсон хүмүүс тэгсэн шүү дээ. Бадамсүрэн гишүүн гол санаачлагч нь, бас хуулиа боловсруулсан учраас. Ярилцаад тохирох боломж байгаа. Би Зоригт сайдаас бас асуусан. Тэгээд Зоригт сайд, Болд сайд хоёр ярихдаа тийм зарчмаар явчихаж болно гэж ярьсан гэсэн шүү дээ.

Миний ойлгосноор ч гэсэн дэлхийн жишигт тэр салбар нь өөрөө зөвшөөрлөө өгөөд батлан хамгаалах ч юмуу өөр шаардлагатай байгууллага нь хяналтаа тавиад явдаг л гэж ойлгосон шүү дээ. Тэрнээс энэ бүх зөвшөөрлийг Батлан хамгаалах яам бас дэлхий даяар өгөөд байдаггүй байх гэж би ойлгосон шүү дээ.

Э.Мөнх-Очир:-Би Оюун гишүүнийг ойлгоод байгаа юм. Тэр аж ахуйн нэгжүүдийн санаа зовсон, хурал дээр, практикийн хурал дээр ярьсан юмнуудыг би бас сонссон. Гол нь юу байгаа юм бэ гэхээр тэр байгууллагууд маань өнөөдөр өөрсдөө мэргэжлийн мэргэжилтэн байхгүй байгаа. Аж ахуйн нэгжүүд ялангуяа. Дандаа тэгж яваад байгаа шүү дээ, хуучин орос мэргэжилтнүүдийг хажууд дэлбэлж байсан залуучууд одоо хөгширчихсөн, одоо дахиад яг тийм залуучуудыг... Эрдэнэтийг хувийн компаниудтай битгий харьцуул л даа. Би та нартай тэр том компаниудыг ярихгүй байгаа шүү дээ. Шарын гол юу гэдэг юм, тэр байгууллагуудыг яриагүй. Бид нар ерөнхийдөө тэсрэх дэлбэрэх бодисын хяналтыг тавих асуудлыг л яриад байгаа юм. Түүнээс би хувийн компанид өгч байгаа лицензийг тэндээс аваад ийшээ өгөх гэж байгаа асуудал ярихгүй байгаа.

Өнөөдөр Улаанбаатар хотод ч гэсэн тэсрэх, дэлбэрэх бодис хэрэглээд байгаа шүү дээ. Та нар мэдэж байгаа шүү дээ. Ямар ч зөвшөөрөлгүй, ямар ч хяналтгүй, тэгээд мэргэжлийн бус хүмүүс хэрэглээд байгаа. Энэ дээр яам тэгвэл одоо хүртэл шаардлагаа тавиад ажлаа хийж байх нь яасан юм бэ, хийхгүй л байгаа шүү дээ. Одоо бид нар болохгүй байна гээд хууль санаачилчихсан болохоор одоо тэгвэл бид нар тэгье гэж ярьж болохгүй шүү дээ. Та нар. Тийм юм байхгүй байхаа.

Адилхан төрийн байгууллага юм чинь арай илүү чаддаг нь хийчихвэл яасан юм бэ гэдэг л асуудал байгаа. Баталгаа байна. Одоо тэднийх хэрэглээд, сургаад, хүмүүс хэрэглээд тэр сургалтаа явуулаад хяналтаа тавиад явж байгаа байгууллага шүү дээ, өөрийнхөө хэмжээнд. Өөрийнхөө хүрээний хэмжээнд. Тийм болохоор энийг нь жаахан өргөтгөж өгье гэж байгаа юм.

С.Оюун:-Уул уурхайн салбарт хичнээн жил тэгээд яваад ирсэн шүү дээ.

Э.Мөнх-Очир:-Тэр нь буруу л явсаар байгаад ирсэн гэдгийг бид нар хэлээд байна шүү дээ. Буруу яваад олон хүн үхлээ, гар хөлөө тасдлаа, зөндөө мэдээ байгаа шүү дээ. Тэрнийгээ үз л дээ. Тэрний хариуцлагыг яах юм бэ? тэр яамны сайд хүлээхгүй шүү дээ.

С.Оюун:-Батлан хамгаалах яам зөвшөөрч байгаа юмуу?

Э.Мөнх-Очир:-Яахав та нар тэрнийгээ ярилц, бид санаачлахдаа тэгж л санаачилж байгаа юм. Та нарт санал бодол байвал тэрнийгээ ярь л даа. Ер нь чадахгүй байна гэдэг нь тодорхой болчихсон байгаа байхгүй юу. Би том компаниудыг яриагүй шүү дээ. Өнөөдөр эргэлтэнд байгаа тэсрэх бодисон дээр л хяналтын асуудал ярьж байгаа шүү дээ. Тэнд бол бүгд орж байгаа шүү дээ. Өнөөдөр бүх нинжа чинь дэлбэлж байна шүү дээ. Та өөрөө мэдэж байгаа шүү дээ. Хаанаас авч дэлбэлээд байгаа юм бэ, тэрнийгээ хэн ч мэдэхгүй байна шүү дээ. Өнөөдөр монопольтой гээд Налайхад нэг компани тэсрэх дэлбэрэх бодис үйлдвэрлэх эрх авчихсан, оруулж ирэх эрх авчихсан ажиллаж байгаа шүү дээ. Тэгсэн мөртлөө хаагуур орж ирээд байгаа юм бэ? тэрнийгээ хэлээд өг л дөө.

С.Оюун:-Орчноо сайжруулах л асуудал байгаа болохоос төрийн аль нэгэн байгууллага нь. Тэрнээс заавал батлан хамгаалах руу очлоо гээд бүгдээрээ нинжаг хянадаг болчихно гэсэн тийм баталгаа өөрт чинь байгаа юмуу?

Э.Мөнх-Очир:-Байна.

С.Оюун:-Төрийн байгууллага, Эрдэс баялгийн яам нь байдаг юмуу, Ашигт малтмалын ХЭГ нь юмуу, тэр нь хийж байх газар нь ажлаа сайжруул гэж үүргээ өгөх ёстой болохоос биш Батлан хамгаалах руу өгчихлөө гээд бүх юм сайжирна гэж байхгүй шүү дээ.

Э.Мөнх-Очир:-Оюун гишүүн ээ, байна. Практикийн хурал дээр үг хэлээд байгаа компаниуд чинь бүгдээрээ газрынхаа ухах лицензээ, ашиглах лицензээ бүх юмаа тэр Эрдэс баялгийн яамнаас авч байгаа компаниуд тэр үгийг хэлээд байгаа юм. Тэгэхээр би наана чинь ондоо сонирхол байна гэдгийг би хэлээд байна.

С.Оюун:-За яахав дээ, санаачилсан өнцгөөсөө л ондоо сонирхол гээд тэрнийгээ хамгаалаад байгаа болохоос биш бас аль аль талаас нь. Зүгээр л төрийн байгууллага л ажлаа сайжруулах л, байгаа хүчинтэй хуулиа л хэрэгжүүлэх асуудал байгаа болохоос биш нэг их сүртэй.

Э.Мөнх-Очир:-Үгүй ээ, үгүй. Тийм байсан бол Оюун  гишүүн ээ, өнөөдөр Эрдэс баялгийн яам өнөөдөр ажлаа шууд тэр өдрөөс нь энэ хууль санаачлагдсан өдрөөс ажлаа сайжруулаад явах ёстой байхгүй юу. Тэгэхэд тэгэхгүйгээр та нарыг, таныг оруулахыг мэдэхгүй Бадамсүрэн гишүүн мэтийн гишүүдийг цуглуулж байгаад та нар энэ хууль бариад өгөөч гээд Зоригт хуулийг нь бариулж байна шүү дээ. Тийм юм байдаг юмуу? Тэгэхээр төрийн байгууллага ажлаа хийх гээд байгаа сонирхол байна уу, байхгүй байна уу гэдэг нь харагдаад байгаа шүү дээ наана чинь. Би бол тэгж л ойлгоод байгаа. Өнөөдөр шүүмжлэлтэй хандаж байгаа юман дээр ажлаа сайжруулчихсан бол бид нар за за энэ шаардлагагүй юм байна, ажил нь явчихлаа гэдэг ойлголтоор өнөөдөр ярьж байж болно шүү дээ. Тэгэхэд хэдэн сар болоход өнөөдөр хүртэл яриагүй л байгаа байхгүй юу, наад асуудлаа. Зөвхөн юу яриад байгаа гэхээр ашгийн, сонирхлын л юм яриад байгаа байхгүй юу. Лицензний асуудал.

Би бол лиценз ярихгүй байгаа юм. Би бол хяналтыг нь яриад байгаа, Монгол Улсад хэрэглээд байгаа тэсрэх бодисын эргэлтийг л яриад байгаа шүү дээ.

С.Оюун:-Тэгээд болж л байна шүү дээ, хяналтыг нь Батлан хамгаалах яам тавиад, зөвшөөрлийг нь хуучин өгдөг байсан байгаа. Тийм ойлголцлоор явъя гэж уг нь ярьсан шүү дээ.

Э.Мөнх-Очир:-Уг нь ярьсан юм. Тэгээд ярьчихаад байхад чинь дахин хэлэлцүүлнэ гээд хойноос хөөцөлдөөд байна шүү дээ. Ер нь би хэлээд байна шүү дээ. Нэг хууль санаачлаад явж байгаа хүн дээр, хүмүүсийн араас дахиж ондоо хууль санаачилж, тэр хуулийг гацаадаг ийм механизм Их Хурал...

С.Оюун:-Болно шүү дээ, тэр хууль нь буруу хууль байж болно шүү дээ. Гишүүд санаачлах эрхтэй.

Э.Мөнх-Очир:-Тэрнийг хэлэлцэж байна шүү дээ. Яагаад өнөөдрийг хүртэл эцсийн хэлэлцүүлэг  хүртэл хүрчихээд байхад яагаад энэ яваад байна гэдэг нь буруу юу, зөв үү гэдэг нь гарна л даа.

С.Оюун:-За за хоёулаа больё.

Э.Мөнх-Очир:-Ер нь хуулийн буруу зөвийг та ч шүүхгүй, би ч шүүхгүй. Энийг амьдрал дээр гараад яаж явдаг юм, тэр нь шүүгдэх байх дараа нь.

З.Энхболд:-Өглөө 9.30-аас Хууль зүйтэй хамтарч Харилцаа холбооны хуулийн өөрчлөлт бараг  хагас жил болж байна уу даа, тэрний анхны хэлэлцүүлгийг хийчихээд, тэгээд үргэлжлүүлээд Аюулгүй байдлын үзэл баримтлалаа ярьчихъя. Тэр хооронд ажлын хэсэг өнөө орой, үдээс хойш хуралдаад томъёоллуудаа цэгцэлчихье. Саналтай гишүүд ажлын хэсэг дээр бүгдийг нь урьж байгаа. Сайхансамбуу гишүүн ирээд саналаа ярьчихаарай, ажлын хэсэг дээр. Аюулгүй байдлын үзэл баримтлалаа.

Ажлын хэсэгт би байна, Мөнх-Очир, Наранхүү, Амаржаргал, Гончигдорж, Н.Энхболд бид хэд байгаа. Ирээд юмаа тайлбарлах хэрэгтэй.

Санаачилсан гишүүдийн нэг нь байгаа юм байна шүү дээ, заавал Бадамсүрэн хийнэ гэсэн юм байхгүй шүү дээ. Оюун гишүүн танилцуулгаа хийчих.

Дэлбэрэх бодистой холбоотой хоёр хуулийн ажлын хэсгийг хоёулангий нь оруулчих. 

Одоо Тэсэрч дэлбэрэх бодис, тэсэлгээний хэрэгслийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх. Гишүүдийн санаачилсан хууль байгаа. Хуулийн төслийн танилцуулгыг УИХ-ын гишүүн Бадамсүрэн хийнэ.

Батлан хамгаалах яамныхнаас өөр ажлын хэсгийн нэр надад ирээгүй шүү дээ. Дараалалд алга байна. Дэд сайд Ариунсан, газрын дарга Батхүү, газрын орлогч ийм гурван хүн байна. Зоригт сайд байна.

Х.Бадамсүрэн:-Би товч танилцуулъя. Энэ асуудлаар бид саналаа боловсруулаад өргөн бариад яамны саналыг аваад яам бол үндсэнд нь дэмжээд тэгээд оруулж ирсэн. Сүүлийн 7 хоногт хоёр Батлан  хамгаалах яам, Эрдэс баялаг, эрчим хүчний яамны ажлын хэсгүүд ажилласан. Тэгээд өнөөдөр танилцуулж байна. Нэгэнт материал тараагдсан учраас асуултанд хариулаад явъя.

З.Энхболд:-Чулуунбат гишүүн асуултаа асууя.

О.Чулуунбат:-Энэ хоёр хуулийн төслөөр харахаар хоёр төрийн байгууллагын хоорондын амбицын асуудал гараад байгаа юм шиг санагдаад байна л даа. Тэгэхэд над ийм асуулт байна. Нэгдүгээрт, хуучин режимд Худалдаа, үйлдвэрийн яамнаас энэ асуудлыг зохицуулж байхад ямар дутагдалтай талууд байсан юм, ямар ноцтой асуудлууд гарав, хүний амь бөгөөд нийгэмд ямар хохирол учруулав, яагаад Батлан хамгаалах яам руу энийг шилжүүлэх гээд байгаа юм, тэгэхээр ямар давуу тал гарах юм, ер нь олон улсын практик яг энэ дээр ямаршуу байдаг юм. Ийм гурван асуулт байна.

З.Энхболд:-Буруу хуулиас буруу асуулт асуугаад байна. Энэ чинь Эрчим хүчний яам руу шилжүүлэх гэж байгаа хууль нь. Дараагийн хууль нь болохоор Батлан хамгаалах яам руу шилжүүлэх гэж байгаа. Хоёр өөр асуудал байхгүй юу.

О.Чулуунбат:-Хоёр хуулийн ажлын хэсэг байхаар нь асуучихлаа.

З.Энхболд:-Хариулах хүмүүс албан тушаал, нэрээ хэлээрэй. Санаачилсан гишүүд ярих хэрэгтэй, Оюун гишүүн, Бадамсүрэн гишүүн нар.

С.Оюун:-Манай хуулийн хэрэгтэй хэрэггүйг мэдэхийн тулд Чулуунбат гишүүн яагаад шинэ зохицуулалт оруулж ирээд байгаа юм бэ гэдгийг дахиж лавлаад байгаа юм шиг байна.

З.Энхболд:-Харин тэр асуулт чинь дараагийн хэлэлцэх асуудлын дарааллаар байхгүй юу.

С.Оюун:-Хоёр хуулийг чинь зохицуулах гээд ажлын хэсгүүд уулзаад сая Бадамсүрэн гишүүн тайлбарласан шүү дээ. Тийм болохоор аль алинаас нь асууж болохгүй байлгүй дээ. Заавал тэгж процедураар юм дундаасаа координац хийх гэж байхад заавал нэг хоёр гээд.

З.Энхболд:-Тэгэхээр чинь Дэгийн хууль зөрчсөн болчих гээд байна л даа.

С.Оюун:-Сүртэй юм

Х.Бадамсүрэн:-Бидний гишүүдийн санаачилсан энэ асуудал бол бид ямар байр сууринаас хандаж байна вэ гэхээр уул уурхайн олборлох үйлдвэрлэлийн үндсэн дамжлагыг яг зохицуулж байдаг асуудал маань энэ тэсэлгээний ажил юм. Тэсэлгээний ажлыг зөв зүйтэй горимын дагуу хийснээрээ хүдрийн олборлолтын хаягдал, бохирдол шалтгаална. Цаашид баяжуулах фабрикийн үр ашиг шалтгаалдаг учраас зайлшгүй энэ асуудал бол Эрдэс баялаг, эрчим хүчний яам буюу геологи, уул уурхайн асуудал хариуцсан яамандаа байх нэг л технологийн чухал дамжлага гэж үзэж байгаа юм.

Харин цаашид энэ уул уурхайн үйлдвэрлэл өсөн нэмэгдэж байна, энэнтэй уялдуулж бас мэдээж энэ тэсэлгээний ажлын цар хүрээ өснө. Өөрийн оронд тэсэлгээний материал үйлдвэрлэх энэ хэмжээ ч нэмэгдэнэ. Мөн гадаадаас авч байгаа тэсэлгээний хэрэгслийн хэмжээ ч өсч, цаашид тэсэлгээний хэрэгслийг бас дотооддоо үйлдвэрлэх асуудлыг ч гэсэн ярих учиртай гэж ингэж ойлгож байгаа юм. Тэр утгаараа бол хуучин хууль бол ер нь Эрдэс баялаг, эрчим хүчний яам, геологи уул уурхайн үйл ажиллагаа эрхэлдэг компаниудын удирдлага, мэргэжлийн хүмүүсийн ярьж байгаагаар болохоор цэгцэнд орсон. Ер нь ингээд цааш нь явуулах боломжтой гэж. Харин хяналтыг боловсронгуй болгох, илүү хяналттай болгох шаардлага байгаа гэж тэгээд энэ хэдэн заалтыг оруулсан юм л даа.

Ерөөсөө яг нэмэгдэж байгаа заалтыг тойроод хэлэх юм бол саяны миний хэлдэг үндэслэлээр илүү боловсронгуй болгоё, одоогийн мөрдөгдөж байгаа хууль бол болж байна. Гэхдээ бас боловсронгуй болгочих, ялангуяа зөвшөөрөл өгөх асуудал дээр илүү хяналттай болгох, илүү мэргэжлийн хүмүүсийг итгэмжлэгдсэн байгууллагыг зайлшгүй сонсох, энийгээ бүр зөвлөл байгуулж байгаад тэр санал, дүгнэлтээ гаргадаг байх, тэрнийг нь тойрч, тэр үндэслэлээр төр захиргааны холбогдох байгууллагууд зөвшөөрлөө өгдөг байх гэсэн энэ л гол санал байгаа юм.

Батлан хамгаалах яамны улсууд хариулах юмуу, бусад дараагийн Энхболд даргын хэлснээр хэлэлцүүлгийнхээ дэс дарааллаар хариулах байх л даа. Шинэ нөхцөл байдал яагаад энэ асуудлыг Батлан хамгаалах яамны эрхлэх ажлын хүрээнд шилжүүлэх ёстой гэдгийг бид хариулж чадахгүй байна.

З.Энхболд:-Сайхансамбуу гишүүн

Ш.Сайхансамбуу:-Болд сайд энэ ажлын хэсэг нь сууж байна л даа, яамны. Энийг манай Байнгын хороогоор бас А зааланд хуралдаж байсныг би Болд сайдын тайлбарлаж байсныг сайн санаж байна. Ер нь амьдрал дээр тэсрэх дэлбэрэх бодистой энэ бол аюултай эд л дээ. Бид нар Давааны цаана даваа гээд нэг кино байдаг. Тэрнийг мэднэ. Гар аргаар нэг нэгдлийн дарга уул дэлбэлж зам тавих гэж байгаад хүн амины хэрэгт холбогддог. Энэ чинь Батлан  хамгаалах яаманд бүр тусгай сапёрын анги гэж байдаг. Манай Эрдэс баялаг, эрчим хүчний яаманд ийм сапёрын анги байна уу? энэ сургалт, бүх юмнуудыг явуулж тэр дэлбэлдэг улсуудыг чинь маш өндөр зохион байгуулалтанд өрөм тавьж, тэр дэлбэрэх бодисоо хийдэг, тэгээд хооронд нь холбодог, тэгээд нэг дохиогоор дэлбэлдэг, энэ бол асар нарийн шүү дээ. Тэгээд тэр тавьсан мина, бөмбөгийг сапёрын анги л ирж энийг чинь устгаж байхгүй болгодог шүү дээ. Энгийн улсууд тийм сургалтанд Эрдэс баялаг, эрчим хүчний яам, одоо манай Эрдэнэт эд нар яаж сургалт, дадлага, практикийн ажлыг зохион байгуулдаг юм бол? би Батлан хамгаалах яам, Болд сайдын яриад байсныг их сайн санаж байгаа учраас Батлан хамгаалах яам бол энэ талаар бүр ОХУ-д хүртэл мэргэжилтэн бэлтгэж, тусгай тийм улсууд авчирч бэлтгэж байсныг санаж байна. Одоо ч бэлтгэж байгаа байх. Энэний ялгааг хоёр ажлын хэсэг тайлбарла. Эцсийн эцэст хүний. Яах вэ тэр уул уурхайн баялгаас бид нар юмаа дэлбэлээд ашиг хонжоо олох нь мэдээж, ойлгомжтой. Хүн ам үрэгдүүлэхгүй, энийг аюулгүй байдал талаас нь хоёр ажлын хэсэг зэрэг тайлбар хийж өгмөөр байна, нэгдүгээрт.

Хоёрдугаарт, энэ хоёр ажлын хэсэг уулзаж, учирч хоорондоо ярьсан юм байна уу, үгүй юу. Энэ чинь эцсийн эцэст  нэг л хууль гарах гээд байгаа юм шиг санагдаад байх юм.

Энэ зүгээр нэг бизнес талаас нь яриад өнгөрчих асуудал биш л байна даа.

З.Энхболд:-Сайхансамбуу гишүүний асуултанд хариулъя. Хоёр ажлын хэсэг хоорондоо ярьсан, уулзсан юм байна уу, дундын хувилбар байна уу гэж байна.

Сургалт яаж явагдах юм, энгийн улсууд тэсэрдэг дэлбэрдэг юмыг яаж хяналт тавих юм гэж асуугаад байна шүү дээ.

Ш.Сайхансамбуу:-Тийм. Тэгээд тэр чинь бүр тусгай сертификат аваад энэ хүн энийг дэлбэлдэг ийм мэргэжлийн сургалтанд хамрагдлаа гэсэн ийм нэг бичиг баримттай байж байж юмыг дэлбэлэх нь байна даа. Мэргэжлийн сапёрын анги гээд фронтод хамгийн түрүүнд очиж аюулгүй болгодог улсууд л байдаг шүү дээ.

Б.Ариунсан:-Урд нь Батлан  хамгаалах яаманд байж байгаад сүүлд нь уул уурхайн илэрц илрэх үе дээр Үйлдвэр, худалдааны яаман дээр эргэж шилжүүлээд тэгээд ажиллагаа явж байсан юм билээ. 2004 онд наашаа ирсэн юм байна лээ. Хууль гараад. Тэрэн дээр бас их яриад наашаа өгөөд. Тэрнээс хойш энд ирээд тийм томоохон тэсэлгээний зориулалтаар гарсан осол аваарь гэж өнөөдрийн байдлаар бүртгэгдсэн юм байхгүй. Ер нь уул уурхайн тэсэлгээний ажил бас яг байлдааны зориулалтын юунаас арай өөр шүү дээ. Үйлдвэрлэлийн хэрэгцээний, манай Техникийн их сургууль дээр уул уурхайн инженерийн ангиудад тусгай бүхэл бүтэн нэг семестр ордог, тэсэлгээний чиглэлийн хичээл ордог. Тэндээс тэсэлгээний мэргэжилтэй төгсдөг. Дараа нь тэндээс нь сургалтууд яваад, зөвхөн уул уурхайн чиглэлээр хийх тэсэлгээний ажлуудын зэргүүдийг олгоод тэр зэрэг олгосон хүмүүс нь яг уул уурхай дээр тэсэлгээнийхээ аюулгүй байдлын асуудал, тэсэлгээнийхээ ажлыг  хариуцаад ингээд явуулж байдаг ийм мэргэжлийн бүр групп байдаг шүү дээ.

Түүнээс зүгээр дурын хүн очоод тэсэлчихдэг тийм ажил биш. Уул уурхайн мэргэжлийнх нь дотор хүртэл тэсэлгээчин гэсэн мэргэжил хүртэл байж байдаг байхгүй юу. Тийм учраас энийг ингээд ялгаж салгаад 2004 онд уул уурхайн чиглэл рүү нь явуулсан. Тэгтэл сая шинэ хуулийн төсөл орж ирээд манайхаас оруулахаас өмнөх хуулийн төсөл орж ирээд Батлан хамгаалах яам руу буцааж авъя гэдэг нь. Би бол энэ дээр мэргэжлийн хүний хувьд зөвхөн нэг зөвшөөрлийн асуудал яригдаад байх шиг байгаа юм. Тэгэхээр зэрэг энэ бол өнөөдөр уул уурхайн энэ олон газрууд өөрсдөө хяналт тавиад, өөрсдөө тэсэлгээчний сургалт явуулаад бүтэн баг уул уурхайн аюулгүй ажиллагааны нэг хэсгийг тэр чигт  нь хариуцаад мэргэжлийн хувьд нурах, мөргөцөг, тэр л хүдрийнхээ сийрэгжилт, тэр л хагаралт, тэр л нуралт, бүх юмаа хариуцаад явуулдаг учраас мэргэжлийн талаасаа энэ дээр байна гэж 2004 онд шийдээд бүгдийг нь наашаа явуулсан ийм л юм байгаа юм.

Хоёр ажлын хэсэг байгуулагдсан  хоёр талд хоёр хуулийн төсөл яваад. Энэ дээр ажлын хэсгүүд хоорондоо уулзалдаад, яг тэрнийг нь гэдэг дээр сайн тоймтой юм өнөөдөр яриагүй ээ.

З.Энхболд:-Борбаатар генерал

М.Борбаатар:-1990 оноос 2007 он хүртэл Батлан хамгаалах яаманд энэ харьяалагдаж байдаг юмуу, тэнд тодорхойлолт өгдөг, Зэвсэгт хүчний жанжин штаб энийг юу гэдэг юм хилээр давуулахад болно, болохгүй гэдгийг үзэж харж тогтоодог байсан юм. 2007 оноос хойш ямарваа нэгэн санал авахгүйгээр шууд л энэ асуудал байхгүй болсон. 

Гэхдээ манай яамны хувьд ерөөсөө мэргэжлийн боловсон хүчнээр  хангагдсан. Ер нь уулынх ч бай, уурхайнх ч бай, цэргийнх ч бай, тэсэрч дэлбэрэх бодисын хувьд ерөнхий бүх юмнууд адилхан зориулалт адилхан, аюул нь адилхан, авдаг арга хэмжээ нь адилхан, сургалт нь адилхан шүү дээ. Тэгээд манай инженерийн анги салбар гээд байгаа анги салбар чинь манайд 10 бүлэг байна. Манай цэргийн бүх юу гэдэг юм Ховдод гэдэг юмуу, Өмнөговьд байгаа гэдэг юмуу, Дорнодод байгаа анги салбарууд бүгдэд нь инженерийн салбартай, тэр бүгд яг энүүгээр хичээллэдэг. Цэвэр инженерийн анги бол хоёр анги байж байна. Нэг нь Налайхад, нэг нь Хялганатад гээд. Энэ анги дээр бэлтгэгдэж байгаа хүмүүс нь мэргэжлийнхээ хувьд ОХУ, Канад, АНУ-д бэлтгэгддэг. Тэндээс тусламжаар энэ мэргэжилтэй холбоотой тоног төхөөрөмж, хувцас форм, ялангуяа тэр тэсэрч дэлбэрэх юмнаас нь хамгаалах хувцас, форм авдаг. Жил бүр 20-30 хүн албан ёсоор сургагддаг ийм зориулалтын явж байдаг.

Дээр нь бид нар яадаг вэ гэхээр жилд сүүлийн 4 жилээр авах юм бол 26 удаагийн аюултай асуудал гарсан байгаа. 2004-2008 онд 26 удаа аюултай асуудал гарсан. Тэр дотроос олныг нэрлэж болно. Жишээлбэл, сүүлээс нь хэлье л дээ, 2008 оны 9 сараас Замын-Үүдээс 100 кг тэсрэх бодис, амонит авч явж байгаад шалгалтаар илрээд аюулгүй болгох жишээтэй, дээрээс нь Адмирал зочид буудалд болсон асуудлыг мэднэ. Манай 4-р цахилгаан станцад болсон асуудал. Энэ бүгд яадаг вэ гэхээр өнөөдөр ганцхан мэргэжлийн зүгээсээ хийж чадаж байгаа байгууллага нь зөвхөн манайх. Мэргэжлийн хяналтын газарт ийм байгууллага байхгүй, цагдаад ч байхгүй, хаа ч байхгүй. Манайд дуудлага өгдөг бид бас энийг аюулгүй болгодог, тэгээд зохион байгуулж зохицуулдаг.

Нөгөө нэг зүйл нь бид орж ирж байгаа энэ дээжийг аваад, хадгалаад тэгээд за энэ оруулж болно, ингэнэ гэсэн зөвшөөрөл өгчихөөд тэрнийгээ бид өөрсдийнхөө зориулалтын төв агуулахад хадгалаад тодорхой хугацааны дараа хугацаа нь дуусаад энэ цаашид ашиглах боломжгүй боллоо, үгүй бол аюултай боллоо гэдгийг тэр үйлдвэрт нь, тэр уурхайд нь, тэр байгууллагад нь анхааруулах хэмжээгээр яваад хамгийн төгсгөлд нь бидний хийдэг юм юу гэхээр улсын хэмжээгээр нэгдсэн тэсрэх бодистой холбоотой яаж эргэлтэнд оров, ямар болов гэдгийг тооцоо судалгааг нь гаргадаг ийм л үйл ажиллагаагаар явж байгаа л даа. Гол санаа нь бол энэ.

2007 оноос хойш энэ байхгүй болсон юм. Бид мэргэжлийнхээ хувьд л тэгж байгаа юм. Тэрнээс өөр бидэнд ямарваа нэг асуудал байхгүй.

З.Энхболд:-Хамтарч ажиллаад шинээр өргөн баригдаж байгаа, одоо хэлэлцүүлэг нь явагдаж байгаа, одоо хэлэлцэх эсэхийг шийдэх гэж байгаа хуулиас тодорхой зүйлүүдийг нь аваад 2-р хэлэлцүүлэг рүүгээ оруулаад явах боломжийн талаар судал гэсэн шүү дээ. Тэр талаар ямар ажил хийгдсэн бэ? Одоогийн шинээр өргөн баригдсан хуулиас эцсийн хэлэлцүүлэг хийгдэж байгаа хууль руугаа зарим саналыг нь авч болох юм. Томъёолол хий гэсэн шүү дээ.Тэр томъёоллууд нь хаана байна. Одоо энэ өргөн баригдсан тэр чигээрээ орохгүй байх гэж би бодож байна л даа. Яг аль нь орвол болох юм гэдэг тэр асуултанд хариулсангүй. Бадамсүрэн гишүүн хариулах уу?

Х.Бадамсүрэн:-Эрдэс баялаг, эрчим хүчний яамны мэргэжлийн хүмүүс оролцсон ажлын хэсэг ажиллаад одоогийн мөрдөж байгаа тэсрэх дэлбэрэх бодис, тэсэлгээний хэрэгслийн эргэлтэнд хяналт тавих тухай хуульд ямар нэмэлт, өөрчлөлт оруулж болох вэ гэдгийг гаргачихсан байгаа л даа. Энийг гишүүдэд бараг тараачихсан байх гэж бодож байна. Энд нь Мөнх-Очир, Амаржаргал нарын санаачилсан хуулийн төслөөс ямрыг оруулж болох вэ, бидний гишүүдийн санаачилсан төслөөс алиныг нь оруулж болох вэ гээд энд биччихсэн байгаа л даа, иймэрхүү байдлаар гаргах юм бол энэ салбарынхаа үйл ажиллагааг зохицуулаад, үнэхээр бас анхаарах ёстой асуудалд нь илүү анхаараад ингээд явчих юм болов уу гэж бодож байгаа юм.  Энэ дээр ингээд оруулчихсан байж байгаа. 

З.Энхболд:-Одоо хэлэлцэх эсэх дээр үгүй гэж кнопдоод, дэгийн хувьд. Тэр хуулин дотор байгаа зайлшгүй оруулах ёстой саналыг хуулийн 2-р хэлэлцүүлэг рүү тийм гэж санал гаргана шүү дээ. Одоо бол санал гаргахгүй. Дараагийн хэлэлцэх асуудал дээр санал гарах юм. Тэгэхээр дараагийн хэлэлцэх асуудал дээр гаргах саналаа томъёоллоо гараараа бичдэг цаас бий шүү дээ, тэрэн дээр бичиж өгнө. Одоо бол яг ийм ийм санал гаргана гэдгээ амаараа хэлээд ийм ийм санал 2-р хэлэлцүүлэг рүү явж байгаа хууль руу орох юм бол бид нар энэ хуулийнхаа төслийг татаж авахад бэлэн гэдэг юмаа хэлчих, микрофонд. Дараа нь цаасаар.

Мөнх-Очир гишүүн асуултаа асууя.

Э.Мөнх-Очир:-Бид нар лиценз олголтын юм яриагүй л дээ. Тэсрэх бодисын эргэлтийн өөрийн Монгол Улсын газар нутаг дээр тэсрэх бодисын өөрийнх нь эргэлтэд хяналт тавих асуудал чухалчлаад байгаа юм. Тэгэхээр ийм юм асуух гээд байна л даа. Өнөөдөр Эрдэс баялаг, эрчим хүчний яаман дээр лицензтэй, үйлдвэрлэх лицензтэй. Монгол Улс руу хилээр оруулж ирэх зөвшөөрөлтэй, тэгээд энд тэсрэх үйл ажиллагаа явуулах зөвшөөрөлтэй хэдэн аж ахуйн нэгж байдаг юм бэ? ер нь хэдэн аж ахуйн нэгж хүсэлт тавьж байсан юм. Тэрний дагуу хэдэд нь олгож байсан юм гэдгийг мэдэх гэсэн юм.

Ч.Цогтбаатар:-Тэсрэх дэлбэрэх бодистой холбоотой асуудлыг Эрдэс баялаг, эрчим хүчний яам хариуцаж үйл ажиллагаа явуулж байгаа. Тусгай зөвшөөрөлтэй буюу 160 аж ахуйн нэгж үйл ажиллагаа явуулж байна. Энэ нь дотроо импортлох тусгай зөвшөөрөл байгаа, үйлдвэрлэх тусгай зөвшөөрөл байгаа, үйл ажиллагаа явуулах тусгай зөвшөөрөл байгаа, ийм тусгай зөвшөөрлүүдийг яам олгож байна. 

Тоогий нь одоо аваад хэлээд өгье. Яг одоо бүртгэл бол хуулийн дагуу нэлээн сайжирсан. Ер нь яг хаана хаанаасаа ямар компани, хэдий хэмжээний тэсрэх бодис оруулж ирж байнав, тэсрэх бодис нь хэд байнав, тэсрэх материал нь хэд байнав, хэрэгсэл нь ямархуу хэмжээтэй байдаг юм, яг тэр нь тоо хэмжээгээрээ манай газар дээр байж байгаа. Мөн тэр зөвшөөрөл, тусгай зөвшөөрлөөр зөвшөөрлийг олгохдоо Тагнуул, Цагдаа, Мэргэжлийн хяналтаас зөвшөөрөл авч байгаа. Мөн энэ хуулинд нэмэлт, өөрчлөлт оруулах гээд Батлан  хамгаалах яамнаас бас ийм зөвшөөрөл авах ийм саналыг оруулж хууль санаачилсан, тэр нь Засгийн газар дээрээс буцсан байгаа.

Үйлдвэрлэх бол 29 байна, 130 үйл ажиллагааны тусгай зөвшөөрөл байна, үйл ажиллагаа гэдэг нь яг тэсэлгээний ажил явуулах уурхай дээрээ үйл ажиллагаа явуулах тусгай зөвшөөрөл, импорт нь 29. 

З.Энхболд:-Мөнх-Очир гишүүн тодруулъя.

Э.Мөнх-Очир:-Би нэг ийм юм тодруулмаар байна. Та яг юу хариуцаж байгаа билээ.

Ч.Цогтбаатар:-Би Эрдэс баялаг, эрчим хүчний уул уурхай, хүнд үйлдвэрийн бодлогын газрын орлогч дарга.

Э.Мөнх-Очир:-Тэгэхээр Монгол Улсын газар нутаг дээр миний сонсоод байгаа, Бадамсүрэн гишүүний санаачлаад байгаа хуультай холбоотой, танай ажлын хэсгийн яриад байгаа юм бол дандаа ийм улсын үйлдвэрийн том уурхайнууд яриад байна. Тийм байхаа. Сургаж байгаа, хийж байгаа гэж яриад байгаа хүмүүс. Энэ юу юм бэ гэхээр Эрдэнэт, Шивээ-Овоо юу гэдэг юм нүүрсний том уурхайнуудын юм яваад байх шиг байна. Би бол зүгээр ард иргэдийн гар дээр очоод байгаа асуудал. Өнөөдөр яагаад тэр түрүүний дурьдагддаг Адмирал бааранд дэлбэрэлт болов, яагаад өнөөдөр юу гэдэг юм  нинжа нар гар хөлөө тасдчихав, яагаад тэр хилээр зөвшөөрөлгүй, 100 кг билүү, 100 кг чинь тэсрэх хүч нь хэр байдаг юм бол? хэр хэмжээнд хөнөөл учруулах уу ч байдаг юмуу төсөөлөхөд их л болов уу гэж бодоод байна. Тэгэхээр энэ юман дээр яаж хяналт тавиад байна вэ? энэ дээр ямар байдлаар хяналт тавьдаг юм, эсвэл та нар өөрсдөө тавихгүй, мэргэжлийн хяналт тавиад байдаг юмуу, үүргээрээ тэднийх гэж та нар л хэлэх байх л даа. Тэгтэл Мэргэжлийн хяналт дээр энэний мэргэжлийн хүмүүс байхгүй байдаг. Энэний сургалтанд хамрагдаж байдаг хүмүүс байдаггүй гэх мэтчилэнгээр л би сонсоод байгаа юм л даа.

Тийм болохоор л би энэ хуулийг санаачилж явахдаа санаа зовсон юм. Тийм болохоор та бүгд маань хэлээч, танайх яамны хувьд Монгол Улсын газар нутаг дээр зөвхөн том үйлдвэрүүд дээр биш, том уурхайнууд дээр биш зүгээр иргэдийн хооронд явж байгаа зохицуулалтуудыг яаж хийж байна, иргэдийн гар дээр очсон зохицуулалтыг яаж хийж байна вэ?

Ч.Цогтбаатар:-Ер нь том жижиг гэж ялгахгүйгээр тусгай зөвшөөрлийг олгож байгаа. Яг уул уурхайн чиглэлийн үйл ажиллагаа явуулж байгаа компаниуд, мөн хайгуулын түвшинд ч гэсэн зарим газар тэсэлгээ хийх шаардлага гардаг, газрын тосны чиглэлийн бас ийм тусгай зөвшөөрөл авдаг ийм байгаа. Энийг том жижиг гэж ялгахгүйгээр бүх уул уурхайн үйл ажиллагаа явуулж байгаа компаниуд энэ тусгай зөвшөөрлийг авч үйл ажиллагаа явуулж байгаа.

Яг хилээр нууцаар оруулж ирж байгаа асуудлыг бид нар мэдэхгүй байна. Ямар юугаар оруулж ирдэг юм, тэрнийг гааль хяналт тавих ёстой. Ер нь тусгай зөвшөөрөлгүйгээр үйл ажиллагаа явуулах, оруулж ирэх ийм юу байхгүй. Тусгай зөвшөөрөл авсан тохиолдолд л оруулж ирэх үйл ажиллагаа явуулах ёстой, импортлох үйл ажиллагаа явуулах ёстой. Ер нь мэргэжлийн хяналт, тагнуул, цагдаа бүгдээрээ л хяналт тавьж ажиллаж байгаа гэж ойлгож байгаа. Бид нар бол тусгай зөвшөөрөл олгохдоо эдгээр байгууллагуудаас санал авдаг учраас мөн энэ тээврийн хэрэгслийн юуг цагдаагаас тусгай маршрут гаргуулаад тээврийн хэрэгсэлд нь тусгай юу олгоод тийм зөвшөөрөл олгодог тийм процедуртай.

З.Энхболд:-Наранхүү гишүүн асууя

Х.Наранхүү:-Уг нь энэ чинь лазер шиг л юм шүү дээ. Лазер бол өнөөдөр цэргийн зэвсэг мөн. Гэтэл эрүүл мэндэд маш өргөн хэрэглэдэг эд мөн. Тэгэхээр лазер аюултай гээд Батлан хамгаалах яам хянаад сууна гэвэл бас болохгүй л эд л дээ. Эсвэл атомын цацраг идэвхт бодистой ажилладаг аппаратууд байдаг. Тэрнийг чинь тухайн үед тусдаа Цөмийн энергийн комисс гээд байсан л даа. Тэгэхээр өнөөдрийн бид нарын ярьж байгаа асуудал аль яам энийг  хянах тухай биш, гол нь эндээ биш. Яг нарийн ярих юм бол аль ч яам хянасан ялгаа байхгүй. Өөрөөр хэлбэл, аль хаа хаанаа журамтай, заавартай, дүрэмтэй, тэгээд л тэр журмынхаа дагуу хийх ёстой. Тэр журмаасаа гажаад эхлэх юм бол ямар Батлан хамгаалах яам ажлаа орхичихоод гажчихсан буруутсан хойноос нь хөөцөлдөөд явахгүй шүү дээ, тэр бол ойлгомжтой. 

Эдний яам ч гэсэн яг адилхан. Бараг яг тэр талаасаа харах юм бол энэ чинь цагдаагийн байгууллагын ажил. Хэн аваад хаана яаж хадгалаад буруу зөрүү юу болж байна гэдэг асуудал. Уг нь асуудлыг зөв шийдье гэвэл улсын хэмжээнд их амархан шийдэл байгаа юм л даа. Надад тэгж харагдаад байгаа юм. Улсын хэмжээгээр хэрэглэж байгаа тэсрэх дэлбэрэх бодис бол нэг их тийм сүйдтэй том юм байхгүй. Энэний бэлэн үйлдвэр байгуулаад тэрэн дээрээ л бүх хяналтаа тавьчих юм бол ганцхан орц гарцтай л болчихно. Энэ үйлдвэр нь байж байгаа. Эрдэнэт үйлдвэр тэсрэх дэлбэрэх бодисын үйлдвэрээ ганцаараа өөрөө хийгээд, 2004 онд өргөтгөөд, тэрнээс гадна ганц үйлдвэр байдаг байх Монмаг гэж үйлдвэр байдаг байх. Тэр хэр түүхий эдээр хангагдсан, технологи нь хэр юм би мэдэхгүй. Тэгэхээр зэрэг би уг нь Эрдэнэтэд байж байхад боддог л байсан юм. Энэ олон энд тэнд зөвшөөрөл, энэ импорт, экспорт гэж энэ олон юмыг хянах гэж зовж байснаас Эрдэнэт үйлдвэрийг түшиглүүлээд үйлдвэрийг нь бүр том болгоод улсын хэмжээний хэрэгцээг нь хангахуйц болгоод тэгээд тэндээсээ нэгдсэн бүртгэл, журам заавар гээд ингээд явчих юм бол хамаагүй хялбархан болчих байсан юм. Ингэж чадахгүй бид нар зах зээл гээд. Зах зээл нь махан дээрээ зах зээл болоогүй байж, төмсөн дээрээ зах зээл болоогүй байж, тэсрэх дэлбэрэх бодисон дээр зах зээл болох гээд байх хэрэг байдаг юмуу, үгүй юу. Би мэдэхгүй байна. Тийм учраас одоогийн орж байгаа хуулийн гол проблем бол аль аль хуулиндаа биш байх. Аль яам энийг  хариуцах ёстой вэ гэдэг асуудал огтхон ч биш. 

Эцсийн эцэст тэр оруулж ирсэн байна уу, эндээс үйлдвэрлэсэн байна уу, тэгээд л нөгөө авдаг улсууд нь авсныхаа дараа хаана явж байна, яаж хянаж байна, яаж хадгалж байна гэдэг чинь Батлан хамгаалах яам ч хийж чадахгүй, эдний яам ч хийж чадахгүй. Тийм учраас өнөөдөр зарчмын шийдэл гаргаагүй байж ийм нэг хоёрын хооронд шийдэл дээр маргаад суугаад байх надад нэг их онцын ялгаагүй харагдаад байна. Зарчмын хувьд шийдэх гэж байгаа юм бол өөр шийдэл гаргаж ир. Би сая хэллээ шүү дээ, тийм вариант байна. Улс тэгж их тэсрэх дэлбэрэх бодис санаа тавиад байгаа юм бол яг энэ шийдлийг  хийе л дээ. Үйлдвэрийг нь Эрдэнэт үйлдвэрийн дэргэд түшиглүүлээд том болгоод тэгээд хяналтаа тэрэн дээр тавьчих.

Үйлдвэрээс гарчихсан хойно хүмүүс яаж байна гэдгийг хэн ч хянаж чадахгүй. Монгол хүн бол тэрнийг ёстой загасанд явахдаа авч яваад загас дэлбэлээд сууж байна, тэр бол ойлгомжтой. Тэрнийг Батлан хамгаалах яам ч хянахгүй, эдний яам ч хянахгүй. Арай ойртож байгаа байгууллага нь цагдаа л байж магадгүй. Тийм учраас ингээд асуудлынхаа мөн чанарыг яривал ярья, ярихгүй бол хоёрын хооронд юман дээр маргаад байх онцын шаардлагагүй юм шиг санагдаад байна, надад.

З.Энхболд:-Би нэг юм асуугаадахъя. Борбаатар энэ юуг  харж байна уу, одоогийн хэлэлцэх эсэхийг нь ярьж байгаа Бадамсүрэн нарын гишүүдийн санаачилсан хуулийг. Энийг хараадах даа. Хяналтанд нь Эрдэс баялгийн яам, дундын зохицуулалттай байхаар тийм юм оруулж байгаа юм байна шүү дээ, танай хоёр яамны хамтарсан зохицуулах зөвлөл гэж юм ажиллана. Тэрний гаргаснаар лиценз олгодог барьдаг тийм зохицуулалт оруулж байгаа юм байна. Одоогийн 2-р хэлэлцүүлэг нь явагдаж байгаа хуультай наад саналууд чинь орвол зөрчилдөх үү? Одоогийн 2-р хэлэлцүүлэг нь явж байгаа хуулиа мэдэж байгаа шүү дээ. Наадах чинь механикаар ороход зөрчил гарах уу?

М.Борбаатар:-Зөрчил гарна л даа.

З.Энхболд:-Яг аль хэсэг дээр нь.

М.Борбаатар:-Яг зохицуулах зөвлөл байгуулаад ирэхийн үед манай хоёр яамны өнөөдрийн ярьж байгаа шиг ийм зөрчил гарах байх гэж бодож байна, нэг.

Хоёрдугаарт, дахиад юу гэдэг юм манай яамаар хянуулахаа больсон шалтгаан бол би бас нэг шат дамжлаг гэж ойлгодог. Тэгэхээр бас нэг шат дамжлага гарч ирэх юм болов уу. Ер нь энийг бодох ёстой байх л гэсэн бодолтой байна. 

З.Энхболд:-Одоо бодох завгүй болчихоод байна л даа. Эдний санаачилсан хуулийн төсөл тараагдсан шүү дээ. Одоо оруулчихъя гэдэг нь бүх саналаа хэлж байгаа юм байна шүү дээ, хоёр заалт. Ердөө л хоёр заалттай өөрчлөлт юм байна шүү дээ.

О.Чулуунбат:-Борбаатар генералаас нэг юм тодруулчих уу? Түрүүнд тэр хийсэн тайлбараас. Та ингээд хэлчихлээ. Би хэрэв буруу сонсчихов уу, үгүй юу. Танай тэнд тэслэх, дэлбэлэх анги бараг 10-аад анги байдаг гэл үү, 10-аад хүн байдаг гэнэ үү. Тэгэхээр энэ уул уурхайн дэлбэлэлтийн ажлыг танайх хийж өгөхөөр энэ хуулийн төсөлд явж байгаа юмуу, үгүй юу?

М.Борбаатар:-Ер нь манайд 10 бүлэг байгаа юм. Тэр нь юу гэхээр би түрүүнд хэлсэн, ухаандаа Ховдын цэргийн анги гэхэд тэнд инженерийн бүхэл бүтэн рот, бүхэл бүтэн мэргэжлийн хүмүүс, бүхэл бүтэн техник хэрэгсэл нь байгаа юм. Тэрэнтэй адилханаар тийм анги 10 байгаа. Дээрээс  нь би хоёр инженерийн ангийг нь хэлэхгүй байгаад байгаа юм. Тэр чиглэлээс л хэлж байгаа. 

Ер нь манай энэ инженерийн анги салбарууд маань яадаг вэ гэхээр зэрэг бүр мэргэжлийн үнэмлэх олгодог, дээрээс нь тусгай хамгаалалтын  хувцастай, дээрээс нь сүүлийн загварын мина эрэгч ч гэдэг юмуу, тэсрэх бодисоос хамгаалах багаж хэрэгсэл гадаадаас авсан, зориулалтын техник хэрэгсэлтэй, зориулалтын агуулахтай, зориулалтын зөөдөг машинтай, тэгээд аюулгүй болгохыг хийдэг учраас л бид нар энэ аюулгүй болгох талаасаа, энэ тэсрэх дэлбэрэх бодис хэдий хугацаанд байх талаас нь л хянаж сургалт явуулах энэ талаас нь бид нар оруулаад, урд нь тэгээд явж байсан л даа, тэрнийгээ л хэлээд байгаа юм л даа.

З.Энхболд:-Наранхүү гишүүн

Х.Наранхүү:-Тэсэлгээ чинь их өөр өөр салбарт хэрэглэдэг шүү дээ. Жишээлбэл, хуучин байшин тэсэлж нураадаг, энэ чинь шал өөр мэргэжил, танайхаас бүр хол. Уул уурхайн тэсэлгээ чинь бас их өөр шүү дээ. Энэ чинь тэсэлгээний асуудал гэдэг нэр нь нэг мөртлөө шал өөр ажил. Манай дээр тэсэлгээ хийсэн. Нэг их дээшээгээ шороо нисээд л байсан, гадныхан хараад л наадах ч дээ уул уурхайн тэсэлгээ биш байна даа гээд шууд хэлж байгаа байхгүй юу. Юугий нь хэлж байна гэхээр уул уурхай чинь юмаа хавж тэсэлдэг байхгүй юу. Тэрнээс агаарт цацчих юм бол муу тэсэлгээ, буруу тэсэлгээ, технологи нь шал ондоо. Тийм учраас та нар шал өөр юм яриад байгаа шүү. Энэ өөр шүү. Та нар тэслэх ангитай учраас бид нар тэсэлгээ мэдэж байна гээд байдаг, тэр бол шал өөр. Энийг ярьж болохгүй. Та нарын ганц ярьж байгаа хэрэгтэй зүйл бол хаана тэсэлдэг бодис байна, тэрнийг зүгээр иргэний бус зориулалтаар цэргийн юманд ашиглачих вий ч гэдэг юмуу, тэр талаасаа байж болно. Гэхдээ тэр талаасаа гэвэл цагдаа ч гэсэн бас тийм үүрэгтэй.

Би Мөнх-Оргил гишүүнийг бас ойлгож бана. Цэргийн байгууллага арай хатуу зохион байгуулалттай учраас хяналт талаасаа, магадгүй Мөнх-Очир гишүүний санааг ойлгож байна. Тэгэхээр авилгал хээл хахууль гэдэг юмуу тэр лицензийг бас хардалт сэрдэлт яриад байгаа юм л даа. Тэрнийг би бас ойлгож байна л даа. Тэгэхдээ энэ чинь хоёр адилхан төрийн яам, аль нь алиныг нь төрөөс хийлгэх ямарч үндэс байхгүй. Ухаандаа яг тэр зүй бусаар ашиглах гээд байгаа тийм улсууд байгаа юм бол яг тэр Батлан хамгаалах яаман дээр чинь очоод л тэр юмаа хийдгээрээ хийнэ, тэр бол ямар ч проблем байхгүй, манай нөхцөлд. Яг мэргэжлийн үүднээс энийг ингэж ялгаж, салгаж ярихгүй бол ийм бүдүүн тоймоор ярьж болохгүй.

З.Энхболд:-Бадамсүрэн гишүүн тодруулъя.

Х.Бадамсүрэн:-Бид хоёр яамны хүмүүс бүгд л төрийн ажил хийж байгаа улсууд. Энэ чинь би түрүүнд хэллээ шүү дээ. Үнэхээр та бүгдийн цэргийн зориулалттай юм бол дүрэм, журмаараа л явдаг байх. Тэслэх дэлбэлэх гэсэн  хоёр ойлголт байна гэж ойлгоод байгаа шүү дээ. Уул уурхай чинь ерөөсөө нарийн горимоор явуулдаг ийм л ажил шүү дээ. Тэсэлгээ түрүүнд хүмүүс асуугаад байна. Ерөөсөө яг энэ чиглэлээр төгсдөг инженер техникийн ажилтнууд байна. Тэсэлгээний ажилчин гээд бүр тусгай горимоор бэлддэг улсууд байна шүү дээ. Тэгээд тэрнээс нь байнга шалгалт авч байдаг ийм л юм байгаа юм. Энэ бол та бүхэнд түрүүнд Бямбацогт гишүүнд тараасан гэсэн. Манай Батлан хамгаалах яамныханд очсон байх л даа. Монгол Уул уурхайн үндэсний ассоциацийн энэ бичиг байгаа юм байна. Монгол нүүрс ассоциацийн бичиг байгаа юм байна, энд уурхайчин хүнд юу гэж оногдож байна гэвэл ерөөсөө энэ уул уурхайн олборлох салбарыг Батлан хамгаалах яаманд өгчих гэдэг л ийм л асуудал оногдож байгаа байхгүй юу. Борбаатар генералаа. Тэгэхээр энд их нарийн хандахгүй бол зөвхөн нэг зөвшөөрлийн асуудал бишээ. Энд бол зүгээр мэргэжлийн хүмүүс, салбарын яам юу гэж ойлгож байна гэвэл ерөөсөө энэ уул уурхайн салбарыг цааш нь явуулахгүй гэж байгаа юм байна гэж ойлгож байгаа.

Энэ уурхайчид гэдэг хүмүүс, энэ уул уурхайн салбар тэгээд яахав дээ гэж. Тийм бол биш шүү. Тийм учраас энэ асуудал зүгээр ингээд нэг яригдаад, энэ мэргэжлийн хүмүүсийг ойлгохыг хүсэхгүй байх юм бол энэ асуудал нэлээн ноцтойгоор яригдана. Хаана ямар процесс болоод, ямар аюул занал үүссэн юм гэдэг нь та нарт байгаа юм шиг байна л даа. Тэрнийгээ нарийн гаргаж өгөх хэрэгтэй. Харин шаардлагатай бол цагдаагийн байгууллага, хууль хяналтын байгууллагаас нь авч болох байх л даа. Ер нь энэ тэсрэх, дэлбэрэх бодисыг чинь өөр зориулалттай яриа байсан гэсэн яриа хөөрөө янз янзын юм бизнесийн агуулгаар байдаг юм байна лээ шүү. Хэрэв үнэхээр шаардлагатай бол бид асуулга тавиад холбогдох газруудад нь аваад гаргая.

Тийм учраас энийг та бүхэн маань бас их нарийн хандахгүй бол бид энэ стратегийн ач холбогдолтой гээд яриад байдаг энэ салбараа нэг их оролдох хэрэг байгаа юмуу, үгүй юмуу мэдэхгүй байна. 

Нөгөө талаасаа бол хяналт тавих дээр болно. Хяналт тавих бол цагдаагийн байгууллага, тагнуулын байгууллага, бүх газраас нь аваад явж байгаа шүү дээ. Түүнээ салбарын нэг. Ингэж байгаа шүү дээ. Ерөөсөө та бүхэн маань ойлгодоггүй бол олборлох, баяжуулах, боловсруулах гэсэн энэ хэдэн салбарын чинь нэг дамжлагыг л үндсэндээ л шилжүүлэх ийм л асуудал гарч байгаа шүү дээ. Энэ бичгийг манай хүмүүс хэрэв та бүхэнд тараагаагүй бол энийг тараасан нь дээр. Энд энэ улсуудын хэлсэн юм бас анхаарахаас өөр аргагүй л юм ярьсан байна. Тэр бүрийн хувьд яг нэг мэргэжлийн тал руу нь орж би ярихгүй байна. Ярих шаардлагатай гэж үзвэл болж л байна, би цаг хэмнэх үүднээс л яриад байна. Энийг та бүхэнд бас бид, түрүүнд та бүхэнд тарааж өгсөн байхаа?

Түүнээс энд зүгээр нэг зөвшөөрөл өгдөг асуудлыг хоёр яам булаацалдсан байдлаар энэ чухал салбаруудын асуудалд хандаж болохгүй. Түрүүнд Наранхүү гишүүн хэллээ. Энэ чинь бүр нарийн процесс. Яг процесс дээр түрүүнд Борбаатар генералын хэлдэг дээр бол 90 жил ингээд ажиллаад ирсэн салбарт өнөөдөр яг тэр салбар дээр нь юу болохгүй болчихсон юм, тэд эд нарыгаа ярина уу гэхээс биш зүгээр нэг хэн нэгэн сахилгагүй этгээд ч юмуу, энд тэнд тэсрэх материал оруулаад ирсэн, аваад явчихсаныг энэ салбарын яам, салбарын удирдлага, салбарын хамт олон уурхайчид хариуцахгүй шүү дээ.

Энэ дээр горимын санал юу гэхээр энэ хоёр яам чинь заавал биднээр хэлүүлэхгүйгээр ажиллаж уг нь болно шүү дээ. Хоёр яамны хамтарсан ажлын хэсэг байгуулаад тэгээд юмаа оруулж ирэхгүй бол ингээд бид нэг дуртайдаа хэдэн гишүүд юм хийх гээд байгаа юм шиг, энийг булаацалдах гээд байгаа юм шиг хандаж бидэнд болохгүй шүү дээ. Бид энэ салбарыг бодож байна, өнөөдөр. 

З.Энхболд:-Мөнх-Очир гишүүн

Э.Мөнх-Очир:-Би уул уурхайн салбарт ажиллаж байсан ахмадуудаа бас ойлгож байна. Салбарын өөрийнх нь онцлогууд байдаг байх. Гэхдээ би ганц л юм хэлээд байгаа шүү дээ. Хяналтыг тавих процесс бол ойлгомжтой. Мэдээжийн хэрэг орж ирснийх нь дараа дотоодын хүчний байгууллага, энэ тэр гээд мэргэжлийн байгууллагууд нь хяналт тавих ёстой. Гэхдээ өнөөдөр яг ингээд та бүгдийн Эрдэс баялгийн яамныхны хэлж байгаагаар бол жишээлбэл, газрын тосон дээр хэрэглэдэг л гэж байна. Тэгэхэд өнөөдөр газрын тосон дээр байгаа ихэнх компани жишээ нь гадаадын хөрөнгө оруулалттай компани байгаа. Тийм байхаа? тэд нар тэгвэл тэсэлгээ хийж байгаа бол тэд нарын тэсэлгээг яаж хийж байгаа юм, энэ талаас нь бодоод явчих хэрэгтэй байхгүй юу.

Тийм болохоор би бол ердөө танайхаас, яамнаас юмыг чинь авчихъя, аваад бүгдийг нь хүчний байгууллагад, жанжин штабаар хариуцуулчихъя, зэвсэгт хүчин нь мэдэг гэсэн юм яриагүй шүү дээ. Бадамсүрэн гишүүн хэлж байна, 90 жил явсан энэ байгууллагын юу нь болохгүй байнаа гэхээр юу нь болохгүй болоод 2004 онд танай яам руу шилжүүлчихсэн юм. Урд нь эдний яаман дээр байсан. 2004 онд аваад л тухайн үеийн Үйлдвэр, худалдааны яаманд авчихсан. Юу нь болохгүй болоод 2004 онд авсан юм, тэгвэл тэрнээс нь ярих болчихно шүү дээ. Тийм болохоор би танай энэ саналыг дэмжиж байна. Ийм зөвлөл байгуулах юм бол болж байна. Гэхдээ Энхболд даргаа, би нэг юмыг давтан энэ протоколд хэлмээр байна. Аливаа хууль санаачлаад явж байхад нь араас нь яамдуудын санаачилгаар нөхөж хууль санаачилж энэ хуулийн, өнөөдөр эцсийн хэлэлцүүлэг явах гэж байгаа тиймээ, манай өргөн барьсан  хуулиар. Дараагийн асуудлаар. Тэгэхэд энэ өнөөдөр хэлэлцэх эсэх нь явж байдаг, тэгсэн мөртлөө өмнө нь явж байгаа хуулиа зогсоох маягаар тэрний явж байгаа үйл ажиллагааг хааж, дараагийн орж ирэх гэж байгаа хуультайгаа нэгтгэж явуулах маягаар ингэж ярьж болохгүй.

Тийм болохоор би ингэж бодож байна. Өмнөх бид нарын өргөн барьсан хууль явдагаараа яваад, зохицуулах ёстой гээд манай Наранхүү гишүүн ярьж байна, Оюун гишүүн ярьж байна, та бас ярьж байна, яамныхан ярьж байна, ийм асуудал байгаа бол тэрэн дээр нь дараагийн хууль, энэ гаргасны дагуу зохицуулах зөвлөлийн асуудлаа дараа нь бас араас нь ярих ёстой. Бүр Наранхүү гишүүний ярьж байгаагаар бол бүр өргөн хүрээтэй, энийг нь тусад нь авч үзээд бүр өөр салбарын хэмжээнд нь өөрөөр ярья гэж байгаа бол бүр нээлттэй, тийм биз дээ. Тэгэхэд бид нарын санаачлаад явж байгаа хуулийг тэгж бас ямар нэгэн байдлаар салбарыг унагаах гэж байна, нэг салбарыг юу гэдэг юм биш болгож байна гээд. Яг тэрэн дээрээ тулбал танд өгчихсөн байгаа наад бичгүүд, янз бүрийн ассоциаци гээд байгаа байгууллагын хүмүүс чинь бүгдээрээ л мөнгөний төлөө явж байгаа хүмүүс шүү дээ. Би бол хүний амь яриад байгаа шүү дээ, аюулгүй байдал яриад байгаа. Энэ хоёрыг ялгаж ойлгож, намайг ойлгоорой, тэгэхгүй бол бас янз янзаар ах нар эсрэгээр ойлгож, нэрийг маань хүртэл хольж хутгадаг болчихсон байна.

З.Энхболд:-Чулуунбат гишүүн

О.Чулуунбат:-Асуудал их тод, тодорхой биш байна л даа. Ийм горимын саналтай байна. Ялангуяа энэ хуулийн хэрэгжилтийг хэрэв хуулийг гаргавал хуулийн хэрэгжилтэн дээр хамгийн  гол хяналт тавих байгууллага маань Засгийн газар байгаа. Засгийн газрын хоёр яам маань хоёулаа би энийг хийе, би энийг хийе гээд байна шүү дээ. Тэгэхээр Засгийн газрын яг тодорхой байр суурь бидэнд мэдэгдэхгүй байна шүү дээ. Тийм болохоор ерөөсөө энийг нь тодорхой болохоор, намар болтол хойшлуулбал яасан юм бэ? дараагийн хэлэлцэх асуудал автоматический хойшлогдоно гэсэн үг шүү дээ.

З.Энхболд:-Тийм цаг хугацаа байхгүй болчихоод байна.

О.Чулуунбат:-Одоо хуучин режимээрээ явж л байг.

З.Энхболд:-Энэ хууль цагаан сараар орж ирсэн.Эцсийн хэлэлцүүлэг нь хийгдэх гэж байгаа Мөнх-Очир нарын гишүүдийн санаачилсан хууль бол 2006 оны Үндэсний аюулгүй байдлын зөвлөлийн зөвлөмжөөс үүдэлтэй юм. Нууц учраас би бүхэл бүтэн агуулгыг нь ярьж болохгүй байгаа юм. Ерөөсөө энэ энгийн байгууллагад шилжсэнээс хойш тэсэлгээний бодис алдагдах, энд тэнд дэлбэрэх, нинжа, хууль бусаар зөвшөөрөлгүй улсууд тэсэлгээ хийх гэх мэтийн юм олширсон учраас энийг буцааж зэвсэгт хүчинд нь буцааж өгөх нь зүйтэй гэдэг зөвлөмж гарсан юм байна лээ, тухайн үедээ. Тэрний дагуу хууль санаачлаад орж ирсэн. Ер нь Монгол шиг жаахан улсад, яагаад одоо энэ чуулганаар батлах ёстой гэхээр энэ тэсэлгээний ажлын объем замбараагүй их болох гээд байна л даа, уул уурхайтай холбогдуулаад. Тэгээд тэр 10, 20 дахин нэмэгдэж байгаа бодис болон энэ асаадаг бодисноос нь алдагдаад, энд тэндгүй дэлбэрээд унавал яах вэ, хариуцлагыг нь эрчим хүчний яам хүлээж чадахгүй юм байна гэдэг үндэслэлээр хууль гарсан юм л даа. Одоо эд нар лиценз өгнө, бусдыг нь Батлан  хамгаалах яам хариуц гэж хэлж байгаа юм. Энэ бол бас л хариуцлагагүй үг байгаа юм. Лиценз өгөхдөө тэр хүмүүс дотоод хяналтаараа тэрнийгээ хулгайд алдахгүй байх тэр юмаа хийхгүй байгаа учраас л нөгөө хууль нь яригдаад байгаа шүү дээ. Нэг утгатай хариулт гарахгүй байгаа юм л даа. 

Засгийн газар өөрөө байр суурьтай байж чадахгүй байгаа юм. Хоёр сайд нь хоёр өөр юм яриад яваад байгаа юм.

С.Оюун:-Аюулгүй байдлын зөвлөлийн зөвлөмж гарсан бол Засгийн газар уг нь боловсруулаад өргөн барих ёстой байхгүй юу. Тэгэхэд чинь нэг хэсэг гишүүд өргөн барьчихаад мэдээж Батлан хамгаалахын лоббигоор л өргөн барьсан байх гэж бид бодоод байна. Бид хэд уул уурхайн салбарынхан илүү их мэддэг, тэнд ажиллаж байсан учраас энэ чинь бас манай салбарт хэцүү хууль орж ирэх гээд байна, хэрэгжүүлэхэд гэж орж ирсэн учраас дагаад л хойноос нь өргөн барьж байгаа шүү дээ. Уг нь Засгийн газар өөрсдөө өргөн баривал...

З.Энхболд:-Засгийн газар нэг байр суурьтай байсан бол нэг хууль өргөн барих ёстой байлаа л даа. Тэгж чадахгүй.

С.Оюун:-Их Хуралд энэ юмаа хаяж болохгүй шүү дээ.

З.Энхболд:-Гэтэл нөгөө асуудал нь яваад байна шүү дээ. Бодис алдагдаж байна, дэлбэрч байна. Тооцогдохгүй бодисууд гарч ирээд байна, хамгийн аюул нь. 

С.Оюун:-Засгийн газар энийг чадахгүй байна гэдэг чинь утгагүй байхгүй юу. Аюулгүй байдлын зөвлөлийн зөвлөмж гарч байхад Засгийн газар чадахгүй байна гэсэн чинь юу гэсэн үг юм бэ? бид нар хэдэн гишүүдэд даалгаад тэгээд бид нар энд ингээд бантан болох гээд байна шүү дээ. Уг даалгавар бол Засгийн газар оруулж ир гээд Их Хурлаас шууд, Байнгын хорооноос даалгачих ёстой байхгүй юу.

З.Энхболд:-Одоо боломжгүй л дээ. Нэг хууль нь эцсийн хэлэлцүүлэг дээрээ явж байна.

Х.Бадамсүрэн:-Та нарын хуулийг Засгийн дэмжсэн юмуу?

Э.Мөнх-Очир:-Засгийн газар энэ дээр зөвхөн зөвшөөрлийг олгох асуудлыг хариуцсан нь хуучнаараа баймаар байна гэсэн л юм ярьж байгаа шүү дээ. Тэгэхээр Засгийн газар бол өнөөдөр яг энэ салбарын асуудлыг ярьж чадахгүй байна шүү дээ. Надад энэ тэмдэглэл нь байна. Оюун гишүүн ээ. Та Засгийн газрын гишүүн болчихсон бол бас ... тэгвэл Зоригт өөрөө энэ асуудлаа ярих хэрэгтэй шүү дээ. Дандаа хүний араар хүнээр юм хийлгэж байдгаа болих хэрэгтэй шүү дээ, тэр нэг хачин юм. 

С.Оюун:-Танайх ч гэсэн Батлан хамгаалах яамнаас өргөн барьсан байна шүү дээ.

Э.Мөнх-Очир:-Би өөрөө энийг чинь бодоод өргөн барьж байна. Намайг дүүрэг дээр байхад тэр Адмирал гэдэг баар чинь дэлбэрсэн юм. Оюун гишүүн ээ. Дүүргийн орлогч байхад. Би өөрийнхөө үүргийн хариуцлагын дагуу очоод тэрэн дээр чинь онцгой байдлын юун талаас нь ажилласан юм. Өнөөдрийг  хүртэл эзэн нь олдоогүй байгаа шүү дээ. Та тэгж болж байна уу?

С.Оюун:-Тэгээд яагаав, хоёр салбар хоорондоо учраа олоод явах ёстой болохоос бантан болгох ёсгүй шүү дээ.

Э.Мөнх-Очир:-Ингэж байна шүү дээ. Зөвшөөрөл олгох асуудлыг тэдгээрийг ашиглах салбар, технологийг нь харгалзан уул уурхайн асуудал хариуцсан байгууллага хариуцсан эрх бүхий байгууллага хяналт тавьж байнга ажилладаг бөгөөд хуулийн энэ зохицуулалтыг өөрчлөх шаардлагагүй. Ердөө энэ шүү дээ. Тэгэхээр энэ Засгийн  газар бол ердөө зөвшөөрлийн асуудал яриад байгаа байхгүй юу. Яагаад? Цөмөөрөө нээлттэй яривал ярья. Би бол ингэж үздэг. Би энэ салбарт байгаа энэ асуудлыг монголд үйлдвэрлэл явуулах, монголд хяналт тавих, монголын компаниуд хийх бололцоотой гэж үздэг. Тэгэхэд өнөөдөр юу гэж байна гэхээр энэ дандаа гаднаас орж ирж байна. Дандаа л гаднаас орж ирж байна шүү дээ, тэгээд тэрэн дээрээ хяналт тавьж чадахгүй л байна шүү дээ. 

Х.Бадамсүрэн:-Гаднаас орж ирж байгаа юмыг хэн нь хяналт тавих, тэгвэл Засгийн газар энэ юмаа монголын төр л зохицуулах хэрэгтэй шүү дээ. Тэгэхээр Засгийн газрын нэг танхим чинь хоёр юм яриад сууж байж болохгүй шүү дээ. Ер нь Батлан хамгаалах яаманд нь байдаг. Генералууд мэддэг байж болох юм. Энэ уул уурхайн энэ юм  нь Батлан хамгаалах яаманд байдаг газрыг лав би л мэдэхгүй юм байна. Харин мэргэжлийн хяналтын газартаа дундаж байдаг газрыг мэднэ. Ер нь энэ хэрэв Батлан хамгаалах яаманд та бүгдийн санаачилгаар энэ асуудал шийдсэн бол Монголын уул уурхайн салбар зогсоно. Ерөөсөө гаднаас өнөөдөр тэсрэх бодисоо Эрдэнэт бусад газрууд хийж байна. Тэсэлгээний хэрэгслийг гадаадаас авч байгаа шүү дээ. Тэгэхдээ тэрэнд нь болохоор энийг иргэний зориулалтаар, үйлдвэрийн зориулалтаар  хийнэ гэж бичиг авдгийг эрх биш манай Батлан хамгаалах яам мэдэх байх л даа.

Хэрэв та бүгдэд оччих юм бол байдал тийм л болно. Та бүгд би мэдэхгүй байж болно. Аль улсад энэ иргэний зориулалттай тэсэлгээний ажил уул уурхайн үйлдвэрлэлийн тэсэлгээний ажил эрх олгодог, хяналт юм нь Батлан хамгаалах юмандаа яадаг юм бол, би бас мэдээлэл дутуу байж болно. Над нэг хэлээд өгчихвөл сайн байна. Дэлхийн жишиг. Аль улс тийм байдаг юм.

Э.Мөнх-Очир:-Өнөөдөр дэлхийн жишиг Монголд ярьж болохгүй шүү дээ.

Х.Бадамсүрэн:-Дэлхийн жишиг чинь өнөөдөр энэ нарийн юман дээр дэлхийн жишгээр бид чинь явна гэчихээд, би ямар асуулт асууж хариулт авах нь миний асуудал шүү дээ.

Э.Мөнх-Очир:-Би ингэж ойлгож байна. Ер нь бол...

Х.Бадамсүрэн:-Миний асуултанд хариулчих л даа. Би ямар ч асуудлаар өөрийнхөө үзэл бодлоор л явна. Ойлгодог юмаараа л явна.

Э.Мөнх-Очир:-Өнөөдөр Байнгын хорооны гишүүд л асуух ёстой биз дээ, уг нь.

З.Энхболд:-Одоо Бадамсүрэн гишүүн нарын санаачилсан хуулийг 2-р хэлэлцүүлэг нь явж байгаа Мөнх-Очир нарын гишүүдийн санаачилсан хуультай нийлүүлэхэд нийлүүлээд ажиллах бололцоо байна уу, байхгүй юу? Ажлын хэсэг. 

Б.Ариунсан:-Би бол боломжтой гэж үзэж байгаа юм. Өмнө нь цагдаа, тагнуул, мэргэжлийн хяналтаас санал аваад тэд нар судлаад, тэд нарын зөвшөөрөл өгсний дараа манай яам олгодог юм шүү дээ. Аюулгүй ажиллагаа, тагнуул дээр хүлээх хариуцлага, үүрэг, мэргэжлийн хяналтын стандартуудыг мөрдөнө гэсэн үндсэн дээр орж ирсэн юм. Одоо болохоор зэрэг бид нар Бадамсүрэн гишүүний ярьж байгаа дээр Батлан хамгаалах яамнаас нэмээд санал авдаг болчихъё. Ингээд 4 газраасаа санал авдаг болоод ингээд оруулъя гэж байгаа юм.

Ер нь нэг жаахан ойлгоц өгөхөд өнөөдөр 131 тэслэх үйл ажиллагаа явуулж байгаа уул уурхайн байгууллага байна, 29 газар импортоор оруулж ирэх байна, өнөөдөр стандартын дагуу Монголын уул уурхайн тэсэлгээний гэсэн том алба бий болоод Мира, Баланс, Монмаг гээд үйлдвэрлэдэг томоохон тийм манай үндэсний гэхээр үйлдвэрүүд бас гараад ирж байгаа байхгүй юу. Тэгэхээр Наранхүү гишүүний хэлдэг шиг үнэхээр үйлдвэрүүдийн хэмжээгий нь тодорхой цөөн тооны үйлдвэр байгаад тэндээс нь гардгийг нь баримжаалаад авчихаад ингээд хяналтаа тавих юм бол бүрэн боломжтой. Тэгэхдээ ихэнх бүтээгдэхүүнээ бид нар гаднаас авдаг. Монголд үйлдвэрлэдэг бүтээгдэхүүн байхгүй. Дандаа оруулж ирж хийдэг.

Өнөөдөр бас Адмирал бааран дээр 2 дахиад ярьж байна л даа,  хоёр газраас. Дэлбэрэлт болсон  гээд. Адмирал бааран дээр болсон дэлбэрэлт өнөөдөр тогтоогдоогүй, тэр Батлан хамгаалах яамны тэнд явж байгаа тэсэлгээний материалыг авчирч дэлбэлсэн юмуу, уул уурхайгаас авчирч дэлбэлсэн юмуу тодорхойгүй байгаа байхгүй юу. Харин 2004 онд хуульгүй байсан юмыг тэсэлгээний энэ чиглэлийн хуультай болгоод тэгээд Худалдаа, үйлдвэрийн яаманд өгснөөс хойш нэлээн цэгцтэй болоод бүх юмаа барьдаг болчихсон ийм л явж байгаа юм. 

Одоо хяналтыг нь сайжруулаад, хянах байгууллагынх нь хариуцлагыг өндөржүүлээд явчихвал бас тэр хэмжээний уул уурхай хөгжиж байгаагийн хэлбэрээр нэг салбарын аюулгүй ажиллагааг бүрэн хангадаг. Наранхүү, Бадамсүрэн гишүүний хэлж байгаа яг үнэн. Уул уурхайн дэлбэлгээ бол зүгээр нэг очоод тэсэлдэг юм биш шүү дээ. Бүх үйл ажиллагаа...

З.Энхболд:-Ариунсан наадахыг чинь сонсчихсон. Хэрвээ танай яамны бүх юм сайхан байсан бол 2006 оны Аюулгүй байдлын зөвлөмж гарахгүй байх байсан л даа. Тийм учраас буруу мэдээлэл гишүүдэд өгөхгүй байхыг хүсье.

Борбаатар генерал, энэ шинэ санаачилж байгаа хуулийг 2-р хэлэлцүүлэг рүү оруулахад хоорондоо зөрчилтэй заалтууд байж болохгүй шүү дээ.

М.Борбаатар:-Энэ хуулийг бид нарт ажлын хэсэг дээр ажиллаагүй, аваагүй, үзээгүй, судлаагүй учраас тийм гэж хэлэх боломж байхгүй байна. Түрүүний миний хэлсэн л тайлбар байгаа болохоос. Ер нь зохицуулах зөвлөл байх асуудал дээр бас ярьж хөөрч болох байхаа. Бусад асуудал дээр нэгэнт хууль гарах гэж байгаа учраас хууль маань бас аль аль талаа баталгаажуулсан байх ёстой учраас би энэ хуулийг үзээгүй, энэ хууль дээр ажлын хэсэг ажиллаагүй учраас яг тэгнэ гэж хэлж бас чадахгүй байна.

З.Энхболд:-Хаянхярваа гишүүн горимын санал.

Д.Хаянхярваа:-Энэ дээр маргаад суугаад байх юм бол бид нар маргаад аль аль нь хамгаалаад яваад байх юм шиг байна. Тэгэхээр энэ хоёр хууль нэгэнт л хоёр талаасаа яриад байгаа учраас маргааш юмуу бид нар хамтарч сууж байгаад үнэхээр бололцоотой юмнууд нь юу байгаа юм, болохгүй юмнууд нь юу байгаа юм гэдэг дээрээ саналаа нэгтгээд аваад маргааш хэлэлцвэл яасан юм бэ?

З.Энхболд:-Хаянхярваа гишүүний горимын саналаар санал хураалгая. Тэгэхдээ хугацаа нь 1 хоног. Маргааш. 

Э.Мөнх-Очир:-Би түрүүнд нэг юм хэллээ дээ. Тэрнийг бас ойлгосонгүй. Энэ чинь УИХ-д цаашид ийм практик тогтох гээд байна шүү дээ. Энэ чинь ямар учиртай юм. Дэгийнхээ хувьд бид нар нэг хуулийг нэг хуультай нь хольж хутгана гэж юм байдаг юмуу? Сонгуулийн хууль чинь зэрэг өргөн баригдаад, зэрэг хэлэлцэгдээд явж байгаа шүү дээ. Одоо манай өргөн барьсан хууль бол явцуу байна шүү дээ. Энэ хэлэлцэх эсэх нь явж байгаа хууль. Зарчмын өөр хоёр саналтай хуулийг заавал ингэж тохируулга хийх гээд байдаг ямар учир байна. Тийм байгаа бол бүх хуулин дээр бас санасан хүн болгон араас нь өргөн бариад явна шүү. Энэ даргын зөвлөл дээр ярих асуудал шүү.

З.Энхболд:-Мөнх-Очир гишүүний ярьж байгаа шүүмжлэл үнэн. Энэ хуулиар ингээд эцэслээд цаашид ийм явдал гаргахгүй байхыг Байнгын хорооны гишүүд өөрсдөө анхаарах хэрэгтэй. Хэрвээ параллельный хууль өргөн баригдаж байгаа бол хэлэлцэхгүй гээд хаячихад болж байгаа юм. Энэ уул уурхайн ярьж байгаа юман дотор бас юм байгаад байгаа учраас энийг хүлээцтэй хандаад байгаа юм. 

Тэгэхээр маргааш манай байнгын хороо 9.30-аас Хууль зүйтэй хамтарна. Хууль зүйтэй хамтарсны дараа Аюулгүй байдлын үзэл баримтлал хэлэлцэнэ. Тэрний дараа хоёр яамны ажлын хэсэг хоёр сайдтайгаа сууж байгаад нэг хууль гаргахаар томъёоллууд бэлэн бичиж оруулж ирнэ. 

Тэгээд Хаянхярваа гишүүний горимын саналыг дэмжээд нэг өдрийн завсарлага өгөөд явъя. Энийг дэмжиж байгаа гишүүд гараа өргөнө үү. 13-аас 12. 

За энэ асуудал маргааш хүртэл хойшиллоо. Ажлын хэсэг тодорхой үүрэг авлаа. 

Тагнуул бас маргааш руу шилжих нь ээ. 

Өнөөдрийн хурлаа хаая. Тагнуул дээр Ардчилсан намын бүлгийн дүгнэлт ирээгүй байгаа учраас, Аюулгүй байдлын үзэл баримтлал дээр ажлын хэсгийн дүгнэлт ирээгүй байгаа учраас хоёр асуудал маргааш руу хойшилж байгаа. Тэсэрч дэлбэрэх ингээд гурван асуудал маргаашийн хурал руу хойшилж байгаа. 

Маргааш 9.30-аас Хууль зүйтэй хамтарч хийсний дараа үргэлжлүүлж хуралдана. 

Баярлалаа. Хурал хаагдлаа.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.НАРАНТУЯА

